
 د  زلزال  سورت(      ۹۹(                                )محسن تفسیر ) پوهنې لړۍ                              د قرآني زده کړې او   [محسن]

 بسم الله الرحمن الرحیم
 په نامهالله د لوراند او لورين 

 الزِّل  ز ِّالة  رَوْسُ

 (۹۹)  سورت زلزالد 

مشهور او په دې نوم سورت په نوم « اِذَا ز ل زِّلَتِّ»مه توګه د سورت چې په عا« زلزال»د 
د قیامت پورې لنډو سورتونو له ډلې څخه دی چې لومړنیو مکې  ددا سورت . لوستل کېږي

او پر نفسونو يې د  آهنګ ښکلاد او  ،ويڅرګندپه مختصره او برېښنده توګه موضوع  اړوند
  .له ورایه برېښي اغېز اعجاز

په کابلي تفسیر او  .سورت دی (۹۹)نه یوه رکوع لري په تلاوت کې آیتو (۸)سورت دا 
د او  (۹۹)په نزول کې  نورو ډېریو تفسیرونو کې ليکل شوي چې دا سورت مدني دی

  .له سورت څخه وروسته نازل شوی دی« النساء»

وره ده چې دا سورت مدني دی او په دا مشه هکلهسره ددې چې ددې سورت د نزول په 
مکې او مدني  دخو ددې سورت کې په همدې ډول ليکل کېږي  ژباړوو تفسیرونو او ډېری

د سورت د مضمون لنډون او د . د مخکينیو تر منځ د لید توپیر شتون لري په اړهوالي 
په ښکاره توګه څرګندوي چې دا سورت باید مکي یې و طریقه لآیتونو ترکيب او د مطرح کو

مکي دی او د ابن عباس سورت مجاهد وايي چې دا  ، عطاء، جابر او(رض)مسعود . وي
قتاده او مقاتل وايي چې دا مدني ــ ددې پر خلاف  لريیو قول هم پر همدې ټينګار ( رض)

  .مدني والي ټینګار کوي ربل قول ددې سورت پ( رض)دی او همدا راز د ابن عباس 

ر بنسټ د یو روایت پ( رض)حضرت ابوسعید خدري د ددې سورت پر مدني والي 
هغه دا چې حضرت ابوسعید او  کړی دی روایتاستدلال کېږي چې ابن ابی حاتم ترې 

[ .مَنْ يَعْمَلْ مِث قَالَ ذَرَّةٍ شَرًّا يَرهَُ  وَ . فَمَنْ يَعمَْلْ مِث قَالَ ذَرَّةٍ خيَْرًا يَرَهُ] ونهچې کله دا آیتخدري وايي 
 :وکړ عرض په حضور کې اکرم ، نو ما د حضرت رسوللنازل شو

ما . «هو»حضرت رسول ځواب راکړ  «لیدونکی به یم یا رسول الله د خپلو عملونو» 
او دا وړې »ما بیا عرض وکړ « هو»کړ اځواب يې ر« ؟ګانې دا غټې غټې ګناه»عرض وکړ 

چې بیا خو زما کار »په دې خبره ما وویل . حضرت رسول وفرمایل هو «وړې ګناه ګانې هم؟

 سورت تشریح زلزالد 
         :ژباړه او څېړنه
 «عنایت»احمد حسین 

ای ابو سعیده خوښ اوسه، ځکه چې هره نېکي به د »: رمایلحضرت رسول وف« خراب دی
ــ له دې حدیثه يې ددې سورت په مدني والي  «ځان په څېر د لسو نېکیو سره برابره وي

استدلال کړی ځکه ابوسعید خدري د مدینې اوسېدونکی وو او د احد تر غزوې وروسته د 
ه موجودیت کې نازل شوی وي که دا سورت د هغه پ، نو پر دې بنا بلاغت سن ته ورسېد

خو دا استدلال نیمګړی ښکارې  ،لکه څنګه چې د هغه له بیانه برېښي نو باید مدني اوسي
شي ابوسعید کېدی  ،او په قطعي توګه دا ددې ثبوت نه دی چې دا سورت دې مدني اوسي

او خدري د بلاغت او پوهې پړاو ته د رسېدو پر مهال دا سورت له رسول الله اورېدلی وي 
. هغه پوښتنې يې کړي وي چې مخکې وویل شوې او دا واقعه يې په دې ډول بیان کړي وي

ونو سره لږ شانته روږدی وي نپرته هر څوک چې قرآن لولي او د قرآن له مت هبیاندې له  خو
هرومرو دا محسوسوي چې دا سورت مکي دی او په مکې سورتونو کې هم د لومړنیو نازل 

خوږه د سورت د مضمون لنډوالی او په مختصره په زړه پورې چې شوو سورتو له ډلې دی 
  .خلکو ته د اسلام بنسټيزې عقيدې بیانويژبه 

 :له مخکيني سورت سره اړیکه
ته والی له ددې سورت وردی «  بی نه »د تلاوت په لړ کې له دې څخه مخکينی سورت 
 . مخکيني سورت سره د موضوع له کبله ډېر څرګند دی

تر منځ تر ټولو « زلزال»او « بی نه»موضوع د دوو سورتونو « خير او شر»چې د  داسې برېښي
او « شرالبریه»د بي نه په سورت کې انسانان په دوو ډلو . ډېره څرګنده مشترکه وجهه وي

 .ويشي او د هغوی جزا د الله په نزد څرګندوي« خیرالبریه»

، شَرُّ ال بَرِّيَّةِفيِهَا اُولئَِكَ هُمْ  نَارِّ جَهَنَّمَ خَالدِِّينَ ال مُش رِّكيِنَ فِي اِنَّ الَّذِّينَ كَفَرُوا مِنْ اَهْلِ ال کِتَابِّ وَ»
 «...جَنَّاتُ عَد نٍجَزَاوُهُمْ عِن دَ رَب ِّهِّمْ  ،خَيْرُ ال بَرِّيَّةِالَّذِّينَ آمَن وا وَعمَِل وا الصَّالحِاَتِّ اُولئَِكَ هُمْ  اِنَّ

ر د عمل له اړخه، مطرح کوي او ټينګار کوي په کومه په سورت کې هم خير او ش« زلزال»د  
 کچههر چا چې د ذرې په  [يَوْمَئِذٍ ت حَد ِّثُ اخَ بَارَهَا]ورځ چې ځمکه خپل خبرونه ښکاره کوي 

 : بدي یا نېکي کړي وي هغه ويني
 [رًّا يَرَهُشَ وَمَنْ يَعمَْلْ مثِ قَالَ ذَرَّةٍ، خيَْرًا يَرَهُ فمََنْ يَعمَْلْ مِث قَالَ ذَرَّةٍ]

سره چې وروسته به  ونوله سورت «عادیات»او  «قارعه»دا هم د یادولو وړ ده چې دا سورت د 
 .تشريح شي نژدې اړيکه لري شاءالله ان

 :او محتوا د سورت د مضمونونو محور
د زلزال سورت د ځمکې د سترې او نغاړونکي لړزې څخه چې ګواکې د ځمکې د طبیعي عمر په 

امت په درشل کې پېښيږي، پرده اوچتوي او د هغې پایلې چې پراخې اورغورځونې او پای کې د قی
څخه مطلب همدا د « اثقال»کېدای شي له ــ  .د درنو توکو خارجېدل ورسره مل دي، شرح کوي

لکه . و پر حساب مجازي وزن او دروندوالی موميیو او بدیانسان عملونه وي چې د هغوی د نېک
فَمَنْ ] ته ورکول شوی دیورت او نورو سورتونو کې د ثقل نسبت څنګه چې په همدې سور
نه وي، هم د دا هم کېدی شي چې هر دواړو حالتونو ته يې پاملر[ يَعمَْلْ مِث قَالَ ذَرَّةٍ خَيْرًا يَرَهُ

 ــ    (والله اعلم)وزن او هم د اعمالو وزن  موادوتوکو او ځمکي د دنننیو 

انسان له ليد ځایه چې د دا ډول انقلاب او بدلون لېدونکی  کهک پشوي او  غه څه چې د ډاراه
له هاغه ګوټ او [ وَقَالَ الإِْن سَان  مَا لَهَا]دی مطرح دي، ددې تغير او بلشان کېدلو ماهيت دی 

 [. يَوْمئَِذٍ ت حَد ِّثُ اَخ بَارَهَا: ]اړخه چې هغه پورې اړه لري توضيح ورکول کېږي
په داسې یو کیفيت چې اوس موږ ته روښانه نه دی « خبارا»ورځ کې ځمکه خپل  ېپه هاغ

پورې اړوند اخبار او یا د پړاوونو څرګندوي، او یا د هغې د تکویني او مادي طبیعت په مختلفو 
او  ، بیانويهاغو موجوداتو او انسانانو پورې اړوند اخبار چې د هغې پر مخ يې ژوند وکړ

 . څه کړي ديچرته چې کوم مهال يې  څرګندوي 

څرنګه چې انسان له خاورې پنځول شوی دی او خاورې ته بېرته ستنېږي او له خاورې بېا ځلې را 
هماغې  له([ ۵۵:۵۵)۵۵ طه]« مِن هَا خَلَق نَاكُمْ وفَيِهَا ن عِيد كُمْ وَمِن هَا ن خ رِّجُکُمْ تَارَةً اخُ رَى» اوچتيږي

بېرته ستنوو [ بیا]ئ او هماغې ته مو وپنځول مو[ ، تاسوخاورې چې راز راز ګیاه ګانې زرغونوي]
  . بېرته راوباسو[ خاورې]له هماغې [ په قیامت کې]او بیا ځلې به مو 

په واقعیت کې په هغه پورې اړوند اخبار د ځمکې په ساتونکي زړه کې شته او د ځمکې د خپل 
اخبار هاغه  اخبار حدیث کول، په واقعیت کې د انسانانو د اخبار حدیث کول هم دي، او د انسان

  .غبرګون دی چې په الهي ابتلا او ازموینه کې يې له ځانه څرګندوي
 ([۱۳:۹۳)۹۳محمد ] «وَلَنَبْل وَنَّكُمْ حتََّى نَعْلَمَ ال مُجَاهدِِّينَ مِن كُمْ وَالصَّابِّرِّينَ وَنَبْل وَ اَخ بَارَكُمْ»
ې ستاسو مجاهدین او د ازميښت په ننګوونه کې واچوو چ[ ټول]او په تحقیق موږ به تاسو »

 .«ښکاره کړو[ د آزموینې پایله]=خبرونه [ اړوند]وپېژنو او ستاسو [ زغمونکي]صابرين 
 . ([۹:۹۱)۹۱ه توب]« ..ق لْ لإَ تَعتَْذِّرُوا لَنْ ن وْمِنَ لَکُمْ قَد  نَبَّاَنَا اللَّهُ مِنْ اَخ بَارِّكُمْ...» 
؛ ونکړو باور[ او ستاسو پر عذر]يڅکله پر تاسو عذر مه کوئ چې موږ به ه[ له ګناه بتر: ]ووایه..»

 «...خبر کړي یو [ ستاسو له شخصیت او کړنو= ]و الله تعالی موږه ستاسو له خبرون

۳ 

څه هاغه هر  ،په هغې ورځ کې ځمکه[ بِّانََّ رَبَّكَ اَوحَْى لَهَا] سم په دې ترتيب له ربوبي فرمان سره
دا ورځ د پټو رازونو او . او بیانوي بېا ځلې وايي ،يچې پرې په میلیاردونو کلونو کې تېر شوي و

لواړېږي او ټول پر وړاندې  خدای تعالید ښکاره کېدو ورځ ده چې د [ یوم تبلی السرائر]سُرونو 
يَوْمَ هُمْ بَارِّز ونَ لإَ يَخ فَى عَلَى اللَّهِ مِن همُْ » .پټ نه پاتېږي ته اللهڅرګندېږي او هيڅ څيز له هغوی 

په داسې ډول ]ښکاره کېږي [ باطن] هاغه ورځ چې د انسانانو» ([۱۵:۳۱)۳۱مؤمن] «... شَيْءٌ
 .«...څخه به ددوی هيڅ څيز پټ نه وي له الله[ چې

ښکارندې او پديدې اجل او ټاکلی  ېنوع يپه نهایت کې د انسان دا پړاو پای ته رسيږي او د انسان
انسانان له هاغه حالت او  کې ې ورځپه د. بل پړاو لور ته سوق کېږيد مهال تحقق مومي چې 

بڼه حرکت کوي چې عملونه يې ورته  پرکه او تيته ګډه وډهپه ځانځاني  يې، موقعیته چې لرې
کارول [ يَصْد رُ النَّاسُ اَش تَاتًا]فعل « یصدر»دلته د  ....[يَوْمئَِذٍ يَصْد رُ النَّاسُ اَش تَاتًا] ښودل شيروو

انتقال او ، له یوې نقطې څخه بلې نقطې ته «صدور» ؛ريشوی دی چې له خروج سره توپير ل
د زیاتېدا پر بنسټ بڼه وايي چې ګواکې لکه د توکو د صادراتو په څېر چې د توليداتو ته حرکت 
 . پړاويزه اشباع او برخمنتیا دهدا یوه ، نو نيسي

پر لور حرکت  په څېر چې رمې ته د اوبو د زېرمې حرکتد لکه د پسونو د خړوبولو لپاره د شپنو 
خپل ]موږ تر هاغې چې شپانه : ويې ويل...» «...الر ِّعَاءُ نَسْقِي حَتَّى يُصْدِّرَ لإَ قَالَتَا...» ورکوي

اوبه نه [ خپلو پسونو ته]ستانه نه شي، [ پسونه خړوب نه کړي او خپلو کورونو ته
 ([۵۸:۵۹)۵۹القصص ] «...ورکوو

او  ګډې وډې او مختلفو انګېزو ته خپرې ،پرکېتيتي او کړنې لکه څنګه چې د انسانانو هڅې 
د ([ ۹۵:۱)۱لیل] «انَِّ سَعْيَکُمْ لشَتََّى» او هر څوک د خپلې وړتیا په تناسب هڅه کوي دي ويشلې

 ،نیسي نهبڼه  توګه او ټولنيزه هعملونو د نندارې لپاره په متحد د خپلو هغوی حرکت هم د هغوی
 بڼه نيسيڼه، د هغوی د عملونو د څرنګوالي پر حساب بلکې په ځانځانې او متشتته ګډه وډه ب

 ...[. يَوْمئَِذٍ يَصْد رُ النَّاسُ اَش تَاتًا]

دا هماغه صحنې اوسې چې د معارج په سورت کې له ګورونو څخه په بېړه ناک چې داسې برېښې 
مقصد او موخې پر لور توضيح شوی دی، سره ددې  هخروج او ګړندي حرکت سره د یوه نامعلوم

 :چې هلته د حرکتونو پراګندګۍ او ښېندنې او د لورو او جهتونو توپير ته کومه اشاره نه ده شوې
هغه په . [(۳۵:۱۹)۱۹معارج ]«يَوْمَ يَخ رجُُونَ مِنَ الْإَجْدَاثِّ سِرَاعًا كَانََّهُمْ اِلَى ن صُبٍ يُوفِضُونَ»

پر لور بيړه وې ټاکلې موخې چې په بیړه او ګړندۍ توګه له ګورونو راووځي، ګواکې د یبه ورځ 
چې د انسانانو حرکت د هغوی په خپل واک کې  داسې برېښيله فعل څخه « یصدر»د نو  .کوي

۴ 

چې هغوی ته به ددې لپاره ځي . خو د عملونو لېدل او ننداره يې په خپل واک کې نه ده. دی
و لړ مرموزو له مجهول فعل څخه داسې برېښې چې دا ډول نقش د ی« يُرَوْا»د  ،وروښودل شي

چې  .اوسي [کراماً کاتبین] ارزښتمن لېکونکيدا ښايي هماغه . ځواکونو او لاملونو پر غاړه دی
    .(یعلمون ما تفعلون) پوهيږيپرې ه چې کوو هغوی يې ليکي او هر څموږ 

 بِّسْمِ اللَّهِ الرَّحمْنَِ الرَّحِيمِ 
 الإْرَْضُ  ز ل زِّلتَِّ  اِذَا

 جَتِّخ رَاَ وَ ﴾۳﴿ هَ زِّل زَالَ 
 ﴾۵﴿ اَث قَالَهَا  الإْرَْضُ 

 مَا لهَاَالإِْن سَان   قَالَ  وَ
 ت حَد ِّثُ يَوْمَئِذٍ ﴾۹﴿

 بِّاَنَّ رَبَّكَ  ﴾۱﴿  اَخ بَارَهَ
 يَوْمئَِذٍ  ﴾۵﴿ هَالَ اَوحَْى
 اَش تَاتًا النَّاسُ يَصْد رُ
 ﴾۱﴿ عمَْالهَُ اَ ليُِرَوْا
 ذَرَّةٍ مِث قَالَ يَعمَْلْ  فمََنْ 
 مَنْ  وَ ﴾۳﴿ يَرَهُ  خيَْرًا

شَرًّا  ذرََّةٍ  يَعمَْلْ مِث قَالَ
 ﴾۸﴿ يَرَهُ

، لړزش=  زِّل زَالْ ځمکه په خوځېدو شوه ــ = (مجهول ماضي) زلزل 
=  اَرْضُ ــ، وخوځول شي ولړزول شي=  ز ل زِّلتَِّول ــ ځغورځنګ، خو

 اخَ رَجَتِّيې ــ سره  ېسختې لړزخپلې په =  زِّل زَالَهاَــ  [د ځمکې کره] ځمکه
 درانه توکي يې،=  اَث قاَلَهَا ــ[ سيابهر ته راوب]، راوباسي بيرون واچوي= 

ــ   ؟څه شوي دي [مکهځ] پر دې څه کېږي؟، پر دې=  ماَلَهاَدرانه بارونه يې ــ 
وغږوي، بیا وینه  کړي،به بیان =  ت حَد ِّثُ ــ هغه مهال ورځ، غېپر ه= يوَْمئَِذٍ
په دې خاطر، له =  بِّاَنَّ حالات ــخپل ، رونهخبخپل =  اخَ بَارَهَا وکړي ــبه 

ه، دهغه په کړووحی ورته يې کړ، وحکم هغه ته يې =  لَها اَوحَْى دې لامله ــ
مضارع ] يَصْد رُ ــ ضمیر کې يې الهام وکړ، په پټه يې ورسره خبرې وکړې، 

له خپل ]،کېږيبیرون را ، وځيرا  ،نېږيراست[ له کومه ځایه] [ =مصدر
د =  اشتات ــ خلک=  النَّاسُــ  ځي [یو لور ته]، ځياربېرته [ همېشت ځای

 اره واره، ګډوډ،پخ= اشَ تَاتًا ــ ي، شيندل شوهراخپ: شتاتات جمع او تیش
شي کړل ښکاره ورچې =  لِيُرَوْا  ډول ډول ــبېل بېل، مختلف،  ځانله ځانله،
وزن، [: په معنا مصدراسم د ] = مِث قَالَ وښودل شي دوی ته ــوردوی ته، چې 
هاغه څه چې د هغه په توسه وزن سنجول [: په معنا آلت د اسم. ]دروندوالی

، تر ټولو کوچنۍ کچه یوه ذره=  ذَرَّةٍ هموزن، برابر، هومره ــ ،په کچه .کېږي
 .بدي=  شَرًّا  ــ نیکي= خَيْرًا ــ

 بِّسمِْ اللَّهِ الرَّحْمَنِ الرَّحيِمِ
 ﴾۳﴿زِّل زَالَهَا اذَِا ز ل زِّلَتِّ الْإرَْضُ

 (۳).ولړزول شي[د قيامت په درشل کې]لړزې سره[سترې]خپلېله مهال چې ځمکه هغه 

 ﴾۵﴿وَاَخ رَجتَِّ الْإَرْضُ اَث قَالَهَا
  (۵).دباندې واچوي [دننني درانه توکي]=او خپل درانه بارونه  

 الهََااَث قَ الْإَرضُْ  وَاَخ رَجَتِّ زِّل زَالهََا الْإَرضُْ  ز ل زِّلَتِّ اذَِا
 خپل درانه بارونه ځمکه او د باندې واچوي لړزې سره[سختی]له خپلې  ځمکه ولړزول شي کله چې

 ــــــــــــــــــــــــــــــــــــــــــــــــــــــــــــــــــــــــــــــ

۵ 

ز ل زِّلَتِّ الْإَرْضُ  چېهغه مهال  اِذَا ــ.اِذَا ز ل زِّلَتِّ الْإَرْضُ زِّل زاَلَهَا .بسم الله الرحمن الرحيم
ځمکه په خپلې واقعي او نهايي لړزه ولړزېږي؛ یا هاغه مهال چې ځمکه په لړزېدو  .زِّل زَالَهَا

 .د قیامت په درشل کې سختې او شدېدي زلزلې ته اشاره ده« ...ااِذَ » .راشي او ولړزول شي

د تورو تکرار د جټکو الزلل؛ مضطربوالي ته وايي او  زلزله یعنې په زور زور حرکت ته وايي
مجهول فعل دی؛ یعنې له ځمکې څخه خارج او  ز لزِّلَ. او خوځښت پر تکرار دلالت کوي

ځواکونو او لاملونو ته اشاره لري، دا ځواک کېدای شي لمر پورې اړوند وي یا  وېندباند
لمریز نظام پورې یا زموږ کهکشان پورې اړوند ځواک وي، یا هم کېدای شي په دې 

په په هر حال خارجي عاملونه او لاملونه، به ځمکه . ې کوم ځانګړی ځواک ويکهکشان ک
  .هد ېته ځانګړ ېډېره سختۍ ولړزوي په هاغه لړزې چې هغ

یعنې هاغه غورځنګ د تأکيد، ټینګار او د شدت او قوت د څرګندولو لپاره دی، ... زِّل زَالَهَا
یعنې دا ډول یو ټکان، . یاو خوځښت چې د ځمکې په طبیعت او ماهيت پورې اړوند د

 تپه عام حالپه دنیا کې  خلکوو سره چې لړزېدغو زلزلو او دغورځنګ او لړزېدنه چې له 
چې ]تر منځ  او دغو زلزلوزلزلې  ېهاغد ځکه  .نلريهيڅ ورته والی  ،دي کې ليدلي

 هغه دا چې: لري شتون توپیر ژور[ آشنا ديپه عادي حالت کې انسانان ورسره په دنیا کې 
کومې زلزلې چې په عام حالت کې په ځمکه کې رامنځته کېږي جزئي او محدودي دي یعنې 

: تر دې زیاتبېلګې په توګه شل کیلومټره په شلوکيلومټرو کې، یا د مختصره شعاع لري 
ډېر وي، پنځه سوه کیلو مټره په هم سل کيلومټره په سلو کیلو مټرو، یا که فرض کړو له دې 

یو د د ځمکې دننه چون  .کې، چې البته تر اوسه په دنیا کې سابقه نلري پنځه سوه کيلو مټرو
رامنځته کېږي کې  ېیوې محدودې برخپه د ځمکې  چې و پورې اړه لريبهيرون ولړ ځانګړ

او یا دننه له او بیا د هاغو توکو په توګه چې غواړي توی شي او یا د ځمکې له دننه راوځي 
په  د لړزېدو او ټکان لامل کېږيد یوې برخې ځمکې د ته حرکت وکړي  ه بل ځاییو ځای

نه دي اصلًا نه خبریږي؛ یا دا چې مېشت داسې ډول چې کوم خلک چې په هغې برخه کې 
ه کې ګېډ ېاو ځمکه یو ښار یا لویه سیمه په خپلي ه کړزلزله یوه سیمه ګډه وډه او ويجاړ

  .کومه زلزله هم شوې ده، چې نه ننباسي، خو سل کیلومټره اخوا خلک هډو متوجه کېږي

 پورې اړه نه لري ېچې قرآن یادونه کوي د ځمکې په یوې ټاکلې نقط ېکومله  ،زلزله خو دا
بلکې ښايي ټوله لمريزه منظومه، یا ښايي ټول نه یوازې ځمکه  .نغاړيرا هځمک هبلکې ټول

۶ 

یوه  انکهکشان او هر څه چې په عالم کې دي؛ یعنې د جهان او طبیعت لپاره یو عمومي ټک
یو د د هر یو په ذات او دننه کې په ټولو توکو کې چې او جټکه او دا ټکان . ده ستره جټکه

رامنځته کېږي او بله وضعه او لکه د پخې شوې مېوې په څېر له لامله تحول او اووښتون 
 برقرار دید لمریز نظام تعادل چې د جاذبي له لامله  یاچې په نتیجه کې د ځمکې . بڼه مومي

    .منځه ځيله 

مهال چې  و کومن. ، د ثقل جمع ده چې بار او پېټی ته واييلاثقا .وَاَخ رَجَتِّ الْإَرْضُ اَث قَالَهَا
 ،«اثقال»خارج کړي او دا [ درانه توکي]رامنځته شي، ځمکه به خپل اثقال او جټکه دا لړزه 

انسانانو د کړنو او یا د او دي، د انسانو په شمول د ځمکې دننني درانه او ويلي توکي یا 
  .هر دواړه کولی شو اټکل کړو او هم عملونو دروندوالی دی،

ډېر لږ او نری دی که  تناسبپه د حجم  ېموږ پوهيږو چې د ځمکې د پوستې پېړوالی د هغ
مومو  ،د ځمکې د حجم او د هغې د پوټکي نسبت د مڼې له حجم او پوټکي سره پرتله کړو

اوس د مڼې . ده ۍکې نرټنسبت د مڼې له پو رم پچې د ځمکې پوسته د ځمکې د حج
ټول ځمکې د پوټکی په پام کې ونيسئ چې څومره نازک دی، نو د ځمکې پوټکی نسبت 

نو پر دې بنا، که دا پوسته وچوي یا سورۍ شي، . دی يته په همدې نازکۍ او نري والحجم 
په قرآن کې  هم ل لورېله بخو . د او توکي به بهر ته توی شيطبیعي ده چې دننني ويلي موا

 پر بنسټ[ دروندوالي] «ثقل»به هم د اندازه اخېستنه  وونعملد چې د انسانانو  دي راغلي
وايي که د یوې ذرې . چې په همدې سورت کې دی «.فَمَن يَعْمَلْ مِث قَالَ ذَرَّةٍ خَيْرًا يرََهُ» :شيو

و د ځمکې په اثقالو کې د ن .په کچه او دروندوالي مو نيکي یا بدي کړي وي هغه به ووينئ
  .انسانانو د کړنو دروندوالی هم شاملېدلی شي

ګڼلي [ هم انډول] هم ثِقلپه قرآن کې ښايي کابو لسو آیتونو د انسان کړنې او اعمال د هغه 
هغه  ،[ثَق لَتْ]وي « دروند»یعنې د هر چا د عمل تله او ميزان چې  فَمَن ثَق لَتْ مَوَازِّين هُ :دي

کېدی شي د آیت مفهوم دا وي چې نه یوازې هغه څه  بنا نو پر دې. و بریالی دیوده موندی ا
چې د ځمکې دننه دي، مټين یا ويلي اوبړن توکي بيرون ته اچول کيږي، بلکې پر دې سربېره 

 په هر حال،. ي، څرګند او ښکاره به شيشد انسانانو کړنې او عملونه به هم له پردې بهر 
شي چې د انسانانو د کړنو او عملونو پېژندنه، پوهه  رامنځتهو بڼه اداپېښې به په داسې ډول 

 . شوني کړي هغوی ته به او درک

  : يپه څرګنده توګه برېښنده دهم کې  آیت يد انسانانو کړنې د ثقل او وزن په توګه په لاندین
نه یوازې ]او « يَوْمَ ال قِيَامَةِ عَمَّا كَان وا يَف تَرُونَ وَلَيَحْمِل نَّ اَث قَالهَُمْ وَاَث قَالًإ مَعَ اَث قَالِهِّمْ وَلَيُسْاَل نَّ»

دروند پیټی او نور پيټي [ ګناهونو]هرومرو به د خپلو [ دا چې دا راز ځواک نه لري، بلکې
باطلو ]پر خپلو پيټو سربېره پر اوږو لېږدوي، او په رښتیا د قیامت په ورځ به له هاغو 

 . [(۵۹:۳۹)۳۹عنکبوت] ڼلودرواغو به يې ب پوښتنه ترې وشي چې په[ ادعاګانو

وَتَحْمِلُ »: ني آیت کې ثقل د بار او وزن په توګه مطرح شوی دییپه لاندهمدا رنګه او 
له دې سره ]او  «اَث قَالکَُمْ اِلَى بَلَدٍ لَمْ تَكُون وا بَالِغِيهِ اِلَّإ بِّشِق ِ الْإَن ف سِ اِنَّ رَبَّکُمْ لَرَءُوفٌ رَحِيمٌ

د ځنکدن په = ]و لاسو بارونه داسې سیمو ته لېږدوي چې تاسو پرته له کړاو ګالست[ سره
، نه شو کولی هلته ورسېږئ په رښتیا چې ستاسو پالونکی څښتن پر تاسو خواخوږی [څېر

 .([۳۱:۳)۳نحل] مهربان دی

د  د مثال په توګه: طبیعي پدیده د یو مثال په ترځ کې توضیح کوو د خوځښت او بېلېدلو
 ېوه چې د هغې وجودي موخه او نهائي حاصل دی کله چې په بشپړه توګه ورسېږي،ونې م

څخه د هغې د نښلوونکي ډکي او شاتينۍ اړیکې  او ښاخ درنېږي او له څانګې او پخه شي،
، د ځېنو ونو مېوې، د رسېدو پر (انشقاق)له سستېدو سره، را پرېوځې او له ونې رابېلېږي 

خپل پوټکی څيري کوي او دانې د خپل نسل د غځېدو لپاره مهال له دنننيو لړزېدو سره 
په څرګنده توګه د الوتونکو او ( لکه د انار په څېر)ته توغوي او ښندي یا هم  ونوواټن ولېرې

د ونې د وجودې  اصولًا د مېوې رسېدل او پخېدل. ورکول کېږيانسانانو په تصرف کې 
وه استعدادونو او وړتیاو فعلیت ته او د هغې د ځواکونو او بالق« تحقق موندل»موخې 

رسېدل دي چې په دې پړاو کې له مخکيني نظام څخه په بېلېدو او په دنني کیفي تحول 
د انګور، زیتون او انار د پخيدو  قرآن کريم کې د مؤمنینو پاملرنه خدای تعالی په .مجبور دي
 ررې را اړوي، چې مخ پرسېدو پو ېتر بشپړ ود رسېدو مختلفو پړاوونو ته، د مېو واو د مېو

وَهُوَ الَّذِّي اَن زَلَ مِنَ السَّمَاءِ مَاءً فَاَخ رَجْنَا بِّهِ نَبَاتَ كُل ِ شَيْءٍ » :ودې یوه لړۍ څرګندوي
مِنْ  تٍفَاَخ رَجْنَا مِن هُ خَضِرًا ن خ رِجُ مِن هُ حَبًّا مُتَرَاكِبًا وَمِنَ النَّخ لِ مِنْ طَل عِهَا قِن وَانٌ دَانِيَةٌ وَجَنَّا

نَّ فِي ذَلِکُمْ اَعْنَابٍ وَالزَّيْت ونَ واَلرُّمَّانَ مُش تَبِّهًا وَغَيْرَ مُتَشَابِّهٍ ان ظ رُوا اِلَى ثَمرَِّهِ اِذَا اَث مَرَ وَينَ عِهِ اِ
ژوند ]هاغه ذات دی چې له آسمانه يې  ،او هغه ([.۱:۹۹)۹۹انعام] «لَآيَاتٍ لِقوَْمٍ يوُْمِن ونَ

د خاورو ]مو  توکي هر ډول زرغونېدونکي[ د باران په برکت]نو  ،کړې اوبه نازلې[ بښونکې

[ په څېر... لکه د غنمو د وږو]ايښي دانې  بل یو پر[ بوټو]را وايستل چې له هغو [ له زړه
چې له غوټیو يې تپل شوي وږي ځوړند دي لکه د کجوري د ونې په څېر [ هم]راوباسو او 

مو د رنګ او خوند له لیده ]= یو د بل په څېر او بېلابېل  او د انګورو، زیتون او انار بڼونه
د هغوی رسېدلو ته [  هم]د دغو ونو مېوو ته کوم مهال چې بار نيسي او . [راز راز؛ پنځولي

د ګیاه ګانو د عالم په فیزیکي او کیمیاوي ]وګورئ په تحقیق په دې [ د خوږلني پرمهال]= 
د حکیم او علیم پنځګر پر ]اغو خلکو لپاره چې د هډېرې نښې دي کې [  فعل او انفعالاتو

   .ایمان ولرې[ شتون

د بې نهایت سترو توکو په عالم کې هم دا حالت صدق کوي، کهکشانونه هم، داسې 
هر یو . دي چې منظومې يې وږي، او ستورې د هغوی مېوې تشکیلوي[ ونې]شجرې 

پوخوالي، انشقاق او چاودون ستوری د مېوې په څېر ډول ډول پړاوونه تېروي تر هاغې چې 
ذراتو له کوټه د ځمکه هم چې په پیل کې د کهکشانونو تر منځ د غبار په څېر . ته نژدې شي

کېدلو او تراکمه زېږېدلې ده، له څو میلیاردو کلونو وروسته چې خپل بوډاتوب او مرګ ته 
خپل باندینی رسېږي، لکه د رسېدلې او درنې شوې مېوې په څېر چې له ناببره لړزې سره و

، په نغاړونکي زلزلې پوټکی څيرې کوي او خپلې درنې شوې دانې بیرون ته غورځوي
                                            [.واََخ رَجَتِّ الْإَرْضُ اَث قَالَهَا  اِذَا ز ل زِّلَتِّ الْإَرْضُ زِّل زَالَهَا]خارجوي  اثقالېږي او خپل دوڅار

مخکې مو د . تشرېح کولی شو برېښندهپه ګټه اخېستنه ښه سورته دا مطلب د انشقاق له 
د کهکشاني فضا ]چې د اسمان څيرل او غوڅېدل  ؛سورت په پیل کې ولوستل« انشقاق»

له پاتې نورو برخو څخه زموږ د کهکشاني فضا پرې کېدل او بېلېدل، له خپلو ټولو ستورو 
ني موادو له تخلیې سره مل او هم مهالی د ځمکې له انبساط او انفجار او د هغه د دنن[ سره
، وَاَل قَتْ مَا فِيهَا وَتَخَلَّتْ، وَاِذاَ الْإَرْضُ مُدَّتْ ، وَاَذِّنَتْ لِرَب ِّهَا وَحُقَّتْ، اِذَا السَّمَاءُ ان شَقَّتْ»: وي

  [.۵تر(۸۱:۳)۳انشقاق ]« .لِرَب ِّهَا وَحُقَّتْ  واََذِّنَتْ
او ] څیري شي[ لمریزه منظومه یا تر هغې پورته د ځمکې جوّ،= ]هاغه مهال چې آسمان 

د عالم  او]او خپل پالونکي څښتن ته ، [هغه پورې له اړوند جاذبه اي نظامه بېل شي پر
ندونه او اطاعت وکړي او تحق ق ګد چمتووالي څر[ چلوونکي ته، د ورپسې تحول لپاره

یا ]اښکل هاغه مهال چې ځمکه ر، [خپل وجودي کمال ته يې ورسېږي= ] ومومي
شي او هاغه څه په کې دي د باندې وغورځوي او تشه شي، او خپل پالونکي [ وغځول

هاغه پړاو ته چې =]څښتن ته د چمتووالي څرکندونه او اطاعت وکړي او تحق ق ومومي 
 .[ورته مقد ر وو، ورسېږي 

لیک ګواکې د ځمکې د عمر پایان او نهايي سرلیک د لمريزې منظومې له نهايي عمر او سر
خپلوانو منظومو له ټولګې او په ټوليزه توګه د  دیا سره یا د کهکشان له يوې څانګې سره، 

لارې له کهکشان سره تړون او پیوند خوړلی وي، په داسې ډول چې کله چې د معروف دوشي
په متعادل نظام کې انفطار او انشقاق حاصل [ د السماء الف او لام ته اشاره]او معهود آسمان 

او د ستورو له ټولګې څخه یوه څانګه یا څانګې د مټ په بڼه د [ ذاَ السَّمَاءُ ان شَقَّتْاِ ]شي 
کهکشان له اصلي تنې څخه بېلېږي ددې ښاخ یا څانګې تشکیلوونکي ستوري له بدلون او 

اجرامو څخه یوه سړه او ، او ځمکه هم چې د لمريز نظام له ګډوډۍ سره دوڅارېږی
ترو تحولاتو څخه په پلیونۍ چې په ټوله منظومه یا له کهکشانه کوچنۍ کتله ده، له هاغو س

بېلتون  ،یا خپله کهکشان کې پېښېږي او له یو بله د غونچو د پرې کېدو کې په یوې غونچې
وَاِذَا الْإَرْضُ ]کېږي او خپل درانه توکي بيرون ته غورځوي  هاو انشقاق لامل کېږي، منبسط

 [. وَتخََلَّتْوَاَل قَتْ مَا فِيهَا ، مُدَّتْ

شي او او واټن يې زیات کله چې لمر لېرې . فيزیکي لامل هم روښانه دی ې عملغدد چې 
لږ شي، د دنننیو قشرونو سخت ګړندي ځغلند يې جاذبې ځواک د پر ځمکه وارد شوی 

ځواکونه چې د هغې له هسته اي فعل او انفعالاتو څخه سرچينه نیسي، خارجي پوسته تر 
 .منبسطه او منفجره کوي يې فشار لاندې نيسي

په دې حالت کې ویلي شوي درانه توکي د چاودون له سوریو بیرون غورځوي او له دننني  
[. وَاَل قتَْ مَا فِيهاَ وتََخلََّتْ، وَاِذَا الإَْرضُْ مُدَّتْ ]فشار څخه له آزادېدو سره، د ځمکې لوښی تشوي 

پوستې انبساط او د  همدا د ځمکې د خارجيباید [ وَاِذَا الْإَرْضُ مُدَّتْ]د ځمکې غځېدل 
    .لري[ نه مستقیم خط]هغه د قطر زیاتوالی وي چې د مرکزې جاذبې له لامله یو منحني حالت 

چې د آسمان د انشقاق او غځېدلو په ذکر کې تر سترګو کېږي،  ،د پاملرنې وړ ژوره خبره
. له جملې سره تکرار شوی دی[ قَّتْوَاَذِّنَتْ لِرَب ِّهَا وَحُ]هاغه ټينګار دی چې دوه ځلې د 

پالونکي څښتن ته د ځمکې او آسمان اذن ورکول، د حال په ژبه د تغير او ربوبي تصرف 
 . او اعلام دی نهلپاره د چمتووالي څرګندو

مېوه د مصرف کوونکي د برخمن کېدلو لپاره د حال په ژبه خپل  ېلکه څنګه چې رسېدل
فعل هم چې په مجهوله صیغه « حقت»د . ن ورکويچمتووالی اعلاموي او د تصرف اذ

کارول شوی دی، د مختلفو ځواکونو مشارکت او ګډون څرګندوي چې ټول متفقاً په یو 
 منکې اغېز[ حقت]رسېدلو پخيدلو او لاس تر نظر لاندې پړاو ته د آسمان او ځمکې په 

لو او وپه ثمر رساو لو وپه پخد مېوې ... چې خاوره او لمر او اوبه او هوا لکه څنګه. دي
نه یوازې ځمکه، بلکې هره ښکارنده او پديده د هغې د . دي منتحقق موندلو کې اغېز

وجودي هدف او موخې د تحقق پر مهال، لکه د دروند شوي نوزېږي په څېر چې له درد او 
، له خپل چاپيریاله چې راووځيفشار سره خپله ساتونکي پوسته څيروي او د مور له رحمه 

چې په بل چاپیریال او نورو شرایطو کې چې ددې لپاره . د رحم نقش لري خارجيږيد مور 
لکه مېوه )له نوو ځمکو، استعدادونو او وړتیاو له پیدايښت سره متناسب دي وده وکړي 

 (.چې د ژوو بدن ته جذبېږي

 ،انسان هم لکه د نورو موجوداتو په څېر، خو نسبتاً بشپړتر، کله چې د خپلو استعدادونو 
او بالقوه ځواکونو د فعلیت پای او انتها ته ورسېږي، د دنیا پنجره پرې تنګېږي او  وړتیاو

. اوچت تره فضا غواړي چې په هغې کې ځغل او الوت وکړيپراخه اوچت الوتاند روح يې 
 .دا فضا هماغه آخرت دی چې پراخوالی يې ټول آسمانونه او ځمکه ده

 «.رَب ِّکُمْ وَجنََّةٍ عَرْضُهَا السَّمَاوَاتُ واَلْإَرْضُ اُعِدَّتْ لِل مُتَّقِينَ وَسَارِّعُوا اِلَى مَغ فِرَةٍ مِنْ»
د خپل پالونکې څښتن له لورې د بښنې او د آسمانونو او » ([.۹:۳۹۹)۳۹۹آلعمران ]

نکو او پرهېزګارانو لپاره متقیانو، پاملروځمکې په پراخوالي د هاغه جنت پر لور چې د 
  .«ئچمتو شوی، بیړه وکړ

اللَّهِ سَابِّق وا اِلَى مَغ فِرَةٍ مِنْ رَب ِّکُمْ وَجَنَّةٍ عَرْضُهَا كَعَرْضِ السَّمَاءِ وَالْإَرْضِ اُعِدَّتْ لِلَّذِّينَ آمَن وا بِّ »
څښتن له لورې د بښنې او د آسمانونو  يد خپل پالونک» ([.۵۳:۵۳)۵۳الحدید] «...وَرُسلُِهِ

غه چا لپاره د هچې ، بيړه وکړئ، مسابقه وکړئلور  او ځمکې په پراخوالي د هاغه جنت پر
    .«...چمتو شوی دی هغه پر استازي يې ایمان راوړید پر خپل پالونکي څښتن او چې 

تر ګټې او برخمنتیا لاندې  ،هاغه ميوه چې په سمه سالمه او طبیعي توګه رسېدلي وي
دې او کمال ته ادامه راځي او سلولونه يې د عاليتر موجود په تن او بدن کې خپلې و

ورکوي، خو چينجنې، نارسېدلې او ورستې مېوې په ډېران یا کومې کندې کې اچوي یا د 

سرې په توګه ترې ګټه اخلي چې بل ځل د بلې ونې په تنه او اندام کې له سره تازه تجربه پیل 
 .دا ډول د انسانانو سرليک دی چې په جنت یا جهنم کې استوګن کېږي. کړي

او د هغې له  هپر سورت سربيره په نورو سورتونو کې هم د ځمکې له سرليک« زلزال»د 
  :سترې زلزلې څخه یادونه شوې ده چې دلته يې څو آیتونو ته اشاره کوو

ای خلکو، له خپل پالونکي » «.يَا اَيُّهَا النَّاسُ اتَّق وا رَبَّکُمْ اِنَّ زَل زَلَةَ السَّاعَةِ شَيْءٌ عظَِيمٌ»
کې پېښه شي یوه ستره پېښه او  [قیامت]ساعت په به ولرئ، کومه زلزله چې څښتنه پروا 

هاغه مهال چې ځمکه په سختۍ  » «.اِذَا رُجَّتِّ الْإَرْضُ رَجًّا»یا  .([۵۵:۳)۳حج] «.چار ده
یعنې ټکان او په ډېره شدیده توګه لړزېدل، چې دا ډول یوه زلزله به د  «رج » «.ولړزول شي

مخې څو ريښتره وي د هاغو مسئلو له ډلې ده چې ځواب يې ښايي اوسنیو محاسباتو له 
او ]ختۍ ټوټه ټوټه سپه  [به] او غرونه»«.بُسَّتِّ ال جِّبَالُ بَسًّا وَ»علم یوه ورځ روښانه کړي، 

به له بيخه  به داسې ټوټه ټوټه او ورژول شي چې ټول غرونه «[ورژول شياو . ]شي[ وټکول
په وړو وړو  یعنې« .خپره وره دوړه شي[ به غرونه]نو »«ء مُّنبَثًّافَكَانَتْ هَبَا». و ايستل شي

  .[۱تر( ۵۱:۱)۱واقعه] .شيبه  په څېرلکه د بړاس  ذرو به بدل شي او
ځمکه ] غه لړزېدونکياچې ه [به راشي] ورځداسې »« تَت بَعُهَا الرَّادِّفَة  .يوَْمَ تَرْجُفُ الرَّاجِّفَة »

د پېښو یوه لړۍ چې یوه  ]=. پسې به راشي، بله راتلونکيور. ولړزېږيختۍ سپه  [یا آسمان
پېښي پرله پسې توګه په به  ورپسې يعنې [.او یوه له بلې سرچينه نيسي وي په بلې پسې

    [.۳او( ۳۹:۱)۱نازعات] .راڅرګندې شي

ه لېرې او ناشوني وبرېښي، خو هغوی چې د نجوم، فضا او ليددا پېښې کېدی شي زموږ له 
ړه مطالعه لري پوهېږي چې تر اوسه په زرګونه نمونې او مثالونه يې په فضا کې کهکشان په ا

شوي دي،  رېاو زرګونه س یارې متلاشي او د غبار په څېر په فضا کې خپ. پېښ شوي دي
پر دې بنا دا اشارې چې د ځمکې د سرليک په اړه شوي د هغوی له نظره یو عجيبه څيز نه 

پر « كَانَتِّ ال جِّبَالُ كَثِيبًا مَهِّيلاً وْمَ تَرْجُفُ الْإَرْضُ واَل جِّبَالُ وَيَ »: وايي همدا رنګه چې یا. دی
د [ د جاذبه ای نظام په تغیر کې، لکه]او غرونه  .هغې ورځ چې ځمکه او غرونه په لړزه شي

 .([۳۹:۳۱)۳۱مزمل]روانو شګو ډېرۍ شي

که د شګو د ذرو په څېر هغه ورځ به ځمکه او غرونه داسې په لړزه شي چې غرونه به ل یعنې
په  ونودا کوم انسجام چې اوس د جاذبې د ځواک له اغېزې د غرمطلب . لاندې راوغورځي

له کمېدو او پورته  د جاذبېتر بله نښلولي دي، ټوټو او ذراتو کې شتون لري او هغوی يې یو
او د  ېږيښوئناببره له منځه ځي او د غره برخې او ټوټې یو پر بل کوليږي او کېدو سره سم،

 .په روانو شګو بدلېږي یا ستره ډېرۍ او رشګو پ

 «.كَلَّا اِذَا دُكَّتِّ الْإَرْضُ دكًَّا دَكًّا» :ځمکې د ټکېدلو په اړه وايي پرپه بل آیت کې، پخپله  
 وى يېدچې ] داسې نه ده [دا ډول بې لارېتوب پرته له بدو پایلو نه دی] هېڅکله»

 «هټکولو سرسختو پرله پسې  له ته وټکول شيچې ځمکه سخ هغه مهال، [!انګېري
د ځمکې له ټکېدلو او ماتېدلو څخه هم يې په نورو سورتونو کې  .([۸۹:۵۳)۵۳فجر]

 . چې، ګواکې د هسته اي ځواک تر اغېز لاندې واقع شوي وي، خبره شوې ده

لېدلو ته هم د غرونو په خپریدلو او د دوړو او لړو په ذرو د هغوی بديې  و آیتونو کېیپه ډېر
او غرونه به لکه د حلاجي شوې وړۍ په » وَتَكُون  ال جِّبَالُ كَال عِهْنِ ال مَنف وشِ :اشاره کړې ده

په دې پېښه کې، غرونه، له ([ ۳۵۳:۵)۵قارعه ] «[.بېلو ذراتو سره بله له یو تر] شيڅېر 
 هل شيخپل ټول دروندوالي، سختوالي او کلکوالي سره به لکه د رنګينې وړۍ په څېر وو

 «...يَوْمَ ت بَدَّلُ الاَرْضُ غَيْرَ الاَرْضِ» :او په بل سورت کې. او لکه د وړۍ په څېر به سپک شي
هغه ورځ چې  ([۳۱:۱۸)۱۸ ابراهیم] «...هغه ورځ چې دا ځمکه په بله ځمکه بدله شي»

 او .سره ددې چې انسانان يې دا بڼه تلپاتې او هوسا ګڼي په بله ځمکه بدله شيبه ځمکه 
 .هم غیر له دې آسمانونو شيبه سمانونه آ

فَق لْ وَ یَسْاَل ونَکَ عَنِ ال جِّبَالِّ » په سورت کې وايي له تا د غرونو په اړه پوښتي،« طه»د  
[ د وضعیت]له تا د غرونو [ ای پیغمبره، خلک]» «.فَيَذَرُهَا قَاعًا صَف صَفًا. يَنسِف هَا رَب ِّي نَسْفًا

ورته ووایه چې زما پالونکی څښتن به . [کې به څنګه وي متقیا چې په]پوښتي په اړه 
 هصاف[ لکه]ځمکه [ د یو ستر چاودون له اغېزې به]او  .هغوی په بشپړه توګه تار په تار کړي

پیغمبر اکرم ته وايي چې خلکو ته  ([۳۵۱او( ۵۵:۳۵۵)۳۵۵طه ] «بیدیا وګرځوي هصاف
ې له منځه یوسي او ځمکه به صافه او زما پالونکی څښتن به دا ټولې لوړې ژور چې وایهو

یعنې د ځمکې سطحه به لکه د هندارې په څېر صافه او برابره  صفصفاً .هواره دښته پرېږدي
لوړه ژوره [ راز]هيڅ [ په داسې ډول]« .لَإ ترََى فِيهَا عِوَجًا وَلَإ اَمْتًا» شي، په داسې ډول چې

کې به ډېر لږ لوړوالی او ټيټوالی په  په هغې یعنې ([۵۵:۳۵۳)۳۵۳طه]. په هغې کې نه ویني
 . سل په سلو کې همواره او یعنې صافه صافه نظر رانشي

۱۳ 



 د  زلزال  سورت(      ۹۹(                                )محسن تفسیر ) پوهنې لړۍ                              د قرآني زده کړې او   [محسن]

یعنې . وسمهال د نجوم د علم په رڼا کې ویل کېږي چې نېوتروني ستوري په همدې ډول دي
او بریده تجاوز وکړي، اصلاً اجازه نه ورکوي چې د ځمکې هيڅ  هکله چې جاذبه له یوه حد

یعنې د جاذبې فشار به دومره زیات شي چې د ځمکې . بلې برخې اوچته شي یوه برخه له
معمولًا ستوري چې کله د خپل عمر وروستي پړاو . یو شان کړياو په  هواره ه بهحټوله سط

او تیت وپرک کېږي او یوازې یوه [ منفجر کېږي]ته رسېږي، دهغوی ستره برخه چوي 
فوق العاده جاذبې ځواک لرونکي ده چې د  هسته له هغوی پاتېږي او هغه هسته د داسې

د هغې پر سطحه . شتون له منځه ځي او لوړوالي ژوروالي هغې د سطحې پر مخ د اختلاف
 . راشيښکاره یا ټيټ څه  لوړشوني نه ده حتا د یوې ذرې په کچه 

ډېره لږه کچه له دې لږه وای، د مثال په توګه کېدی شو په همدا اوس هم که د ځمکې جاذبه 
او پر عکس يې، که جاذبه تر دې لږه زیاته وای، زموږ قد ښايي . موږ قد لس شل متره وایز

یعنې د جاذبې ځواک له لامله دی چې د انسان قد . له شل سانتې مترو زیات شوی نه وای
مخکې مو هم ورته اشاره چې  په سورت کې« انشقاق»بیا هم د . او قامت په دې کچه دی

 .وَاِذاَ الْإَرْضُ مُدَّتْ»: ویلي دييې او د حجم د زیاتېدو په اړه د ځمکې له انبساط  وکړه
او هاغه مهال چې ځمکه کش کړي شوې  [۱او(۸۱:۹)۹انشقاق] «.وَاَل قَتْ مَا فِيهَا وَتَخَلَّتْ 

په له دې پرته . او هاغه څه چې په خپل دننه کې لري بهر ته واچوي او تشه شي ځېږيوغ
 .د خارجېدو په اړه مطالب راغلي دي[ درنو توکو]د ثقل سورتونوکې هم د ځمکې نورو 

په هر حال، دا ځمکه چې وسمهال دومره رامه او آرامه ده او زموږ لپاره د ځانګو او 
ګهوارې په څير ده او د قرآن په قول زموږ لپاره فرش شوې ده او داسې ثابته او بې حرکته 

شيندل کېږي او لکه  ،په کې رامنځته شي چاودنهستره  هددې په څېر چې یو به برېښي، ناببره
د رسېدلې مېوې په څېر چې له ونې راپرېوځي اړیکه يې زموږ له شمسي منظومې یا 

 . کهکشان سره پرې کېږي

د انشقاق د سورت په بحث کې مو وویل چې د هرې ښکارندې بېلېدل له خپل اصل او 
ون په څېر، مدم لکه د مور د لنګس. ګواکې په عالم کې یو قانون دی هاو چاپېریالمور خپلې 

پکې د مور په رحم کې تېر کړی، ناببره یو اووښتون يې ېدو پړاو چې نوزېږي چون د بشپړ
. پیدا کېږي او هماغه ساتونکی رحم، له درد او سخت فشار سره، نوزیږی باهر ته ورکوي

  .ادقه او ريښتيني دهدا قاعده هم د جهان د پديدو او ښکارندو په اړه او هم دټول جهان په اړه ص

۱۴ 



 د  زلزال  سورت(      ۹۹(                                )محسن تفسیر ) پوهنې لړۍ                              د قرآني زده کړې او   [محسن]

ځینې له ونو وروسته له دې چې ګل نيسي او د مېوې ورکولو وخت  مو وویل چې مخکې
رسېږي، د مېوې ساتونکی پوټکی ناببره چوي او هغه تر سلو مترو او کله کله تر دوو ويې 
 پرخارج ته توغوي؛ یعنې د پوټکي  [له مخېد ګیاه او ونې د ډول ]مترو واټن پورې  وسو
یا ځېنې  .له هماغه لړزش او د ګیاه له دنني چاودون سره، میوه بیرون ته توغول کيږي مخ
رسېږي، ورو ورو تر دې کچې درنېږي چې پخپله له وهم کله چې  وخوراکي مېوو همدغ له

خو همدا مېوه چې خامه او . ونې پرېوځي یا له یو مختصر ټکان سره له ښاخه رابېلېږي
 . زوره له ښاخه وشکول شينارسېدلي وي باید هغه په 

 «...ثَق لَتْ فِي السَّمَاواَتِّ وَالاَرْضِ...»د ځمکې او لمر په اړه همدا وايي قرآن هم
ځمکه درنېږي، خو نه د  .«...په آسمانونو او ځمکه کې دروندوالی کوي[ ښکارندهدا]..»

پر ونه پخه شوي چې ه څېر د هاغې مېوې پ]...» «...لاَ تَاْتِيکُمْ اِلاَّ بَغ تَةً...» .وزن له مخې
له ناڅاپه توګه پرته پر تاسو نه [ د سقوط او غورځېدو وخت يې رسېدلی وي ،وي

یعنې د پخې شوې مېوې په څېر چې د غورځېدو او [ (۳:۳۸۳)۳۸۳اعراف] «...رسېږي
  .بېلېږي بَغتتاً ناببره او ناڅاپه،توغېدو وخت يې رسېدلی وي، 

د نورو ستورو لپاره تل په کهکشانونو کې ز دی چې دا انشقاق او بېلېدل داسې یو څي
په لایتناهي کې میلیاردونه لمريز کهکشانونه شتون لري او له دې حال سره هر . پېښيږي

تل دا تحولونه او  ،کې نوي ستوري زېږيږي او ځينې ستوري مري ویورځ په هغ
مان کوو دا یو او ګو خو موږ ددې آرامې سی ارې پر مخ له دې پېښو خبر نه. اووښتونونه شته

خو لکه څنګه چې اشاره مو وکړه، ښايي کابو سل آیتونه په . پېښې به له موږ سره ونشي
حالت له سرليکه يې یادونه کړې ده چې  چې د ځمکې نهايي او د پای لريوون قرآن کې شت

چرته به ورسيږي او د قیامت په درشل کې به څه پېښې وشي، او همدا به يې څنګه شي او 
 . ورځ د انسان له سرلیکه خبره کړې ده ېپه هاغور سره ورسره په ډېریو آیتونو کې ز يې را

راغلی چې موږ ته د ددې لپاره له ویلو شو مطالبو څخه باید دا و نه انګېرل شي چې قرآن 
، دا رازده کړي[ Science]او یا د چا خبره موږ ته سائنس  فزیک او نجوم درس راکړي

کتاب [ Signs]خو قرآن چون د آیتونو، علامو او ن پخپله زده کړي، څيزونه باید انسانا
ددې مسئلو له ذکر څخه د قرآن موخه داده چې موږ ته یادونه وکړي چې دا ځمکه دی، نو 

ته نه شي، نځچې تلپاتې يې ګڼئ او ګومان کوئ چې هيڅ بنسټیز بدلون او تغير به پکې رام

له لړه یوه برخه ده نو سرلیک به يې هم له هغوی  پخپله د کائناتو د نورو برخوچون دا خو 
ځانګړی نه وي او تر ابده به تلپاتې پاتې نه شي او یوه ورځ به له منځه ځي، که څه هم 

  .حیات او ژوند په کلي توګه له منځه نه ځي

 :څو ځایه اشاره شوې دهچې حیات په کلي توګه له منځه نه ځي په قرآن کې په دې اړه 
لَهُ السَّمَاواَتُ السَّبْعُ واَلْإَرْضُ وَمَنْ فِيهِّنَّ وَاِن  مِنْ شَيْءٍ اِلَّإ يُسَب ِحُ بِّحَمْدِّهِ وَلَکِنْ لإَ ت سَب ِحُ »

 چېاوه ګوني آسمانونه او ځمکه او هر څه » ([۳۳:۱۱)۱۱الاسراء]«..تَف قَهُونَ تَسبِّْيحَهُمْ
يڅ څيز نشته پرته له دې چې د ه[ اصلاً]وايي او [ سپېڅلتېا]پکې دي، ټول د الله تسبیح 

او کله هم  .«...هغه په ستاینه تسبیح کوونکي وي؛ خو تاسو د هغوی په تسبیح نه پوهېږئ
ول موجودات، په بله بڼه څرګند دنیا به کله په آخرت تبدیله شي؟ هغه مهال چې ټ: وايي
بېشکه د آخرت ...».([۵۹:۱۱)۱۱عنکبوت ]«...الْآخِرَةَ لَهِّيَ ال حَيَوَان  واَِنَّ الدَّارَ ...»شي

 .«...ژوند دی[ واقعي]هستوګنځی، هماغه 

بلکې په بله . په دې هم باید پوهه وشي چې هيڅ څيز نه معدوميږي او له منځه نه ځينو  
بڼه او حالت اوړي او حیات يې، د الهي فرمان له مخې، په بل چاپېریال او شرایطو کې او 

دا نه  ، مطلب«له منځه ځي»نو دا چې ومو ویل . مومي استمرار او تلوالی او بڼه په بل ډول
يږي، بلکې په دې معنا دی چې په بله بڼه خپل ژوند او حیات ته ادامه دی چې معدوم

ټول ستوري او لمرونه چې ټوټه ټوټه او ښیندل کېږي د هيڅ یوه، ذرې له منځه نه . ورکوي
يې له  هاو هغه مخکينۍ وضعځي، بلکې یوازې هاغه بڼه او ځانګړی ترکيب يې چې درلود 

له ذراتو، برخو او اجزاؤ بیاځلې، تر نورو شرایطو لاندې، نور ستوري  ویمنځه ځي او د هغ
پرله پسې په عالم . پر دې بنا، د هغوی مرګ د هغوی د عدم په معنا نه دی. رامنځته کېږي

 .څرګندېږيه نوې بڼه او نوی ترکيب پیدا کېږي او نوی آرایش او نوی نظام به را بکې 
 ـــــــــــــــــــــــــــــــــــــــــــــــــــــــــــــــــــــــــــــــــ

یو مجهول فعل دی چې لاملونه، هستوونکي او تحقق ته رسوونکي ځواکونه يې زموږ « ز ل زِّلتَِّ»ــ  ۳
. نتیا دلالت کويلپاره ناپېژاندي او پټ دي، همدا بس دی چې نکره راتلل يې د هغې پر عظمت او هيښ

 :په نورو سورتونو کې هم اشارې شوي دي له هغې جملې ته دې حيرانوونکي پېښي 
ای خلکو له خپل پالونکي ]« ياَ ايَُّهَا النَّاسُ اتَّق وا رَبَّکُمْ انَِّ زَل زَلَةَ السَّاعَةِ شيَءٌْ عَظِيمٌ» ــ ([ ۵۵:۳)۳حج ]

 [اعت زلزله عظیم او ستره دهڅښتنه پروا وکړئ چې له شکه پرته د قیامت د س
 ولړزېږيهاغه ورځ چې هغه لړزېدونکي ] «تَت بعَهَُا الرَّادِّفَة  يوَْمَ تَرجُْفُ الرَّاجِّفةَ  » ــ[ ۳او( ۳۹:۱)۱نازعات]

  [.او ورپسې پېښي راڅرګندې شي 
هاغه ورځ چې ]« يبًا مَهِّيلًايَوْمَ تَرْجفُُ الإَْرضُْ وَال جِّبَالُ وَكَانتَِّ ال جِّبَالُ كثَِ »ــ ([ ۳۹:۳۱)۳۱مزمل ]

 .ځمکه او غرونه سخت په لړزه راشي او غرونه د روانوشګو ډېرۍ شي

ــ درانه بارونه، داسې بريښي چې همدا ویلي شيره يي توکي دي چې په عادي شرایطو کې د ځمکې  ۵
زې او ددې پوستې له سختې لړ. جامده پوسته، د هغوی د ځوښ او خوټکېدلو لپاره سرپوښ ګڼل کېږي

له سترې او . سره، ددې موادو او توکو د وتلو او خروج لار پرانيستل کېږياو چاودېدلو څيرې کېدلو 
عظیمي زلزلې سربېره، د ويلي توکو په خروج او د ځمکې په تشېدو کې په قرآن کې نور لاملونه او عوامل 

 :له هغې جملې. هم ګڼل شوي دي
  :غځېدلد ځمکې د جامدې پوستې کش کېدل او : الف
 هغه ورځ چې ځمکه کش کړل شي او« .وَاَل قتَْ ماَ فيِهَا وَتَخلََّتْ، وَاِذاَ الْإرَْضُ مُدَّتْ»ــ( ۸۱:۹)۹انشقاق ]

 [.بیرون ته توی شي او تشه شي دي، هر څه چې په هغې کې
 : د پوستې ماتېدل او لېرې کېدل: ب
كَّتَا دكََّةً وَاحدَِةًوحَمُلِتَِّ الْإرَْضُ وَال جِّبَالُ »ــ ( ۱۹:۳۱)۳۱حاقة] کله چې په شيپور کې وپوکول شي، « فَد 

 [.سره ښيندل کېږياو جټکې ځمکه او غرونه له خپله ځایه پرې او اوچت شي او له یوه درځ 
 : د ځمکې د سطحې صاف او ښوۍ کېدل: ج
لَإ تَرىَ ،فيَذََرُهَا قاَعاً صَف صفًَا،نسَفْاًوَيسَاَْل ونَكَ عنَِ ال جِّبَالِّ فَق لْ يَن سفِ هاَ رَب ِّي »[۳۵۳تر(۵۵:۳۵۵)۳۵۵طه ]

ووایه چې زما پالونکی څښتن هغه له بېخه راوباسي او له تا د غرونو په اړه پوښتي،]«.عوِجَاً وَلَإ اَمْتًافِيهَا
 .[او ځمکه لکه د سارا په څېر سوچه صافه ګرځوي په داسې ډول چې هيڅ لوړه ژوره پکې نه ویني

 ــــــــــــــــــــــــــــــــــــــــــــــــــــــــــــــــــــــــــــــــــــــ
 ﴾۹﴿وَقَالَ الإِْن سَان  مَا لَهَا

 .!؟[چې داسې لړزېږي] (۹)څه کېږي [ځمکه]چې پر دې : او انسان وايي 
 ﴾۱﴿يَومَْئِذٍ ت حَد ِّثُ اَخ بَارَهَا

 [څرګندوي ـ ښکاره کوي]= (۱)بیانوي [پر له پسې]خپل خبرونه  [ځمکه] کېهغه ورځ  هپ

 ﴾۵﴿بِّاَنَّ رَبَّكَ اَوْحَى لَهَا
 (۵).له کبله چې ستا پالونکې څښتن پرې وحی کړې [تکویني فرمان]د هاغه 

 لَهَا اَوْحَى رَبَّكَ بِّاَنَّ اَخ بَارَهَا ت حَد ِّثُ يوَْمَئِذٍ مَا لَهَا الْإِن سَان   وَقَالَ
 هغې ته وحی کړې ستا پالونکي څښتن له دې کبله چې خپل خبرونه بیانوي کې هغه ورځ هپ دې څه کېږيپر انسان او وايي

 ــــــــــــــــــــــــــــــــــــــــــــــــــــــــــــــــــــــــــــــ

په هغې پېښه کې انسان، ډارژلی، وېرژلی او هک پک انسان، پوښتنه  .وَقَالَ الْإِنسَان  مَا لَهَا
سره ددې چې انسان له دې مخکې د  شوه؟ څه شوي، څه خبره ده؟کوي چې څه پېښه و

زلزلې سابقه لري او هر چا په خپل عمر کې زلزله ليدلې ده، خو دا زلزله او ټکان خوړل، او 
حیران او هک پک شي او لا تر اوسه نه به خوځښت څه بل شان او بل ډول دی چې انسان 
 .ضاع عوض شوې دهپوهيږي چې څه شوي دي او لا نه پوهيږي چې او

دلته کېدی شي وپوښتل شي  ؟ په دې څه شوي؟ده ځمکې ته څه خبره «مَالَهَا»: نو وايي 
خو چې خلک په هماغه مهال کې چې دا پېښه رامنځته شي دا ډول پوښتنه پوښتي؟ یا نه، 

چې پر ځمکه به څه تېر شي او سرليک به يې څه وي؟  هپه ټوليزه توګه انسان ته مطرح د
 :چې هآیت کې په لنډه توګه راغلې بس یوازې همدا د ورپسېضيح چې په کومه تو

خبره « ت حَد ِّثُ». دی( اِذَا)له بدل ( ـئِذٍ). په هغه ورځ: «یَوْمَئِذٍ» .بَارَهَاـيَوْمَئِذٍ ت حَد ِّثُ اَخ  
ه او بیا وینه کول، یا د قال په ژبه د دا نقل کول دا خبره کول. نه کويیَ بیاوَ. نقل کوي. کوي

خبري کوي  ډول داسېپه او ځمکه به  او ځمکه د انسانانو د عملونو شاهده او ناظره وه،
یعنې . او یا دا چې د حال په ژبه ده کولو له طریقې سره موږ آشنا یو، ېد خبرچې لکه څنګه 

په داسې بڼه چې موږ ورسره  د هر څيز بیانوونکي وي،د ځمکې وضعه به پر هاغه مهال 
  .څرګند او ښکاره شي ه داسې یوه ورځ کې به حق او باطلاو پ آشنا نه یو

ماڼۍ په موږ په دې پو هېږو چې انسان د ځمکې پر مخ ژوند تېروي دا که په غار کې وي که 
 بڼه نه یوه بڼه له ځمکې سرهیوه په هر حالت کې په  ،کښتۍ کې او یا که ويپه جوّ کې ، کې

نو د همدې لپاره لکه  هپه ځمکه کې د څټه او شتون لري ځکه چې د انسان بنسټيې اړیکه 
څنګه چې الله تعالی انسان ته د هغه د تن غړي د هغه پر کړنو د ګواه او شاهد په توګه 

هر ډول عمل سرته رسولی وي که ښه وي کې هغه که د ځمکې پر هره برخه راز نیسي همدا 
 .یر کړي ديهغه يې دلته له اخبار سره تعب .او یا که بد، ځمکه به يې بیانوي

چې پر هاغه مهال پر سترګو لګي،  ید ځمکې اخبار، هاغه اوضاع او احوال د: «بَارَهَاـاَخ » 
یا هاغه فعلونه او عملونه دي چې خلکو د هغې پر مخ سر ته رسولي دي او دادی اوس پرې 

خپل خبرونه هم ځمکه  نو. ځکه چې هر څيز په جهان کې ثبت او ضبط دي. ګواهي ورکوي
په دې وخت کې یا تر دې ټکان وروسته به ځمکه په خبرو راشي او پرې تېرې  ، یعنېبیانوي

 . بیانويبه شوې پېښې او کیسې 

د تشبیه او بېلګې په توګه چې البته دا تشبیه هم کېدی شي ضعیفه وبرېښي؛ ټوله ځمکه او د 
الم ځمکې ټول ذرات د ثبت او ضبط د دستګاه حکم لري تر هاغې چې د دنیا عالم، ع

کاوه او کوم مهال چې د آخرت عالم کېږي دا ریکارډر پرانيزي، او يې ثبت شتون لري 
هماغه هر څه چې پرې تیر شوي بیانوي یا کېدی شي ووایو ټول عالم یو ستر کمپيوټر وو 

او په هاغې ورځ کې ځمکه ، ځان کې نغاړلي له ازله تر ابده پهيې چې ټولې پېښې او بیانونه 
 . يلونه تير شوي بیانود میلیاردونو ک

د هستۍ د کتاب پاڼې که ورستې هم شي، د لېکونکي لپاره يې بېا ځل لېکنه تر لومړي ځل 
لېکنې آسانتره ده او لوستونکو يې وسمهال د علم او پوهې او د هغو وسایلو په مرسته چې 

وي جوړ کړي يې دي، د هاغو تحولاتو په یو شمېر رمزونو او اسرارو چې پر جهان تېر ش
او ډېر پراخوالی  ناک دي خبر او پوه شوي دي، اوس چې دا ډول لوستل ورځ تر بلې بیړه

چې زموږ انګېرنې، ویناوې او چال چلن په راتلونکي کې نه ده لېرې  دا له حقیقته مومي، 
   ونه لوستل او ونه لېدل شي؟

څو میلیارد کلونه د ځمکې له عمره تېرېږي او ډېرې پېښې پکې واقع شوي چې وسمهال 
خو په هاغه . غځېږي، الله پوهيږينور واو دا چې څومره موده به د ځمکې تر پایه . دي

د  پای کې به رامخته شيد ځمکې د عمر په  هاغه ورځ کې چې پهاو خوځښت لړزېدا 
انسان پورې  چې «اخبار»څرګند شي، یا شوو پېښو ماهيت او حقيقت به را وځمکې د تېر

ددې په څېر دی چې په ښوونځي کې . اړوند خبرونه دي؛ یعنې زموږ د کړنو او چلن خبرونه
د کال په پای کې هر څوک خبريږي چې په چانټه کې يې څه درلودل او په خپل دېګ کې څه 

مکې د عمر په د ځ.او څه شمېره يې لاسته راوړې ده ، څومره درس يې ویلیدي پاخه کړي
څوک څه کاره وو، څه کړنې يې کړي دي او د خبرونه څرګندېږي چې هرټول پای کې هم 

ولې دا ډول اوښتون په ځمکه کې رامخته . چلن پایله چې په ژوند کې يې درلود څه ده
   :ځکه چې  کېږي؟

 ...کبلـه چـې سـتا رب دې ه لـ. د بـاء تـوری سـببیه دی: «...بِّاَنَّ رَبَّـکَ » .بِّاَنَّ رَبَّكَ اَوْحَى لَهَا
ددې لپاره چې ستا پالونکي څښـتن ـــ سـتا  .ورته: «لَهَا». پیغام ورکړ، فرمان ورکړ: «اوحی»

خدای تعالی ځمکې ته وحی کړې چې ووایه، هاغه څه چې پـه زړه . رب ــ پرې وحی کړې ده
 .کې، په ځان کې لرې ووایه؛ هغه ته يې اجازه ورکړې ده چې ووایه

مختلفو ډګرونو کې پـرې خبـرې کـړې او ښکارنده ده چې قرآن، په مختلفو اړو، یوه « وحی»
ځله په قرآن کې تکرار شـوې ده، پـه ناپېژنـدل شـوي طریقـه پـر  ۳۸کلمه چې « وحی»د . دي

څرګنده ده چـې پیغمبرانـو خو له هغې جملې دا  .خبرې کولو او  د پیغام په لېږد دلالت کوي
خو وحی په عامه  .تره د پيغمبرانو د وحی په اړه خبره کېږيپه قرآن کې زیا. ته وحی شوې ده

واَذِ   » :د حضــرت عیســی حواریونــو تــه يــې وحــی کــړې ده ،معنــا هغــوی تــه ځــانګړې نــه ده
 در یـاد]او  »« ال حَواَرِّي ِّينَ اَن  آمنِ وا بِّي وبَِّرَسُولِي قَال وا آمَنَّا وَاش ـهَد  بِّانََّنَـا مُسْـلِمُونَ اَوْحَيْتُ اِلَى

هغـوی . ]چې کله مو حواریونو ته وحی وکړه چې پر ما او زما پر استازي ایمـان راوړئ[ کړه
 «تـه تسـلیم یـو[ حقیقـت]ایمـان مـو راوړ او شـاهد اوسـه، چـې مـوږ : وویـل[ پرته له ځنـډه

  .([۵:۳۳۳)۳۳۳مائده]

اَرْضـِعِيهِ فَـاذِاَ  مُوسَـى اَن  م ـِـا  وَاَوْحَيْنَا اِلَـى » او د حضرت موسی مور ته يې هم وحی کړې ده
 « .وَلَإ تَخَافِي وَلَإ تَحزَْنِي اِنَّا راَدُّوهُ اِلَيْكِّ وَجَـاعلِ وهُ مـِنَ ال مُرْسـَلِينَ ـخِف تِّ علََيْهِ فَاَل قِيهِ فِي ال يَم ِ

چې د موسی مور تـه مـو وحـی وکـړه چـې هغـه تـه تـی [ بهیر له هاغه ځایه پیل شو چې]او »
سیند ته واچوه او مه وېرېـږه او مـه [ د نیل]ووېرېدی، هغه[ ن يېپر ځا]ورکړه، خو کله چې 

 «.چـــې تاتـــه يـــې بېرتـــه درســـتنوو او لـــه اســـتازو يـــې ګومـــارو[؛ ځکـــه]خوابـــدې کېـــږه 
  .([۳:۵۸)۳القصص]

ــى »: او خــدای تعــالی وايــي چــې د شــاتو مچــۍ تــه يــې هــم وحــی کــړې ده ــى ربَُّــكَ اِلَ وَاَوْحَ
 .([۳۱:۱۸) ۱۸ نحـل] «...ن د شاتو مچۍ ته وحـی وکـړه او ستا پالونکي څښت»«...النَّحْلِ

وَاَوْحَـى فـِي كُـل ِ سَـمَاءٍ ...» :یا د آسمان اوه ګونو طبقو او د ځمکې جوّ ته هم وحی شـوې ده
 .([۱۳:۳۵)۳۵ فصـلت]«...ته مو د هغوی نقش وحی کړ[ هر پوړ]او د آسمان ..»«...امَْرَهَا

 . او چال چلن هغوی ته وحی کړی دی یعنې خدای تعالی د آسمان د هرې طبقې نقش

حتا انسان هم په خپلـو کـې کـولی . په واقعیت کې وحی یو ډول الهام دی؛ یو ډول ښوونه ده
د هغـوی پـه  کلمـه د انسـانانو پـه اړه« وحـی»د یعنې په قـرآن کـې . شي یو بل ته وحی وکړي

د ( ع)د یحیـی چـې د پرښـتو سـره لـه ملاقاتـه او ( ع)زکریا کارول شوې؛  همکې خپل منځ 
زېږد له زيري سره د ژبې په تړتړي توب او په خبرو کولو کې له نـاتوانۍ سـره مخـامخ شـوی 
وو، د اشارو او د لاس په حرکت يې دعبادت له محرابه خلکو ته د شپېنیو تسبیح توصـیه او 

له محرابه يې نورو ته وحی وکړه، یعنې په یوه ځانګړي علامت يـې اشـاره وکـړه، : بلنه کوله

فَخَرَجَ عَلَى قوَْمِهِ مِنَ ال محِْراَبِّ فَاَوْحَى اِلَـيْهِّمْ اَن  سـَب ِّحُوا » .وایاست سبا او بېګاه تسبيحچې 
لـه محرابـه [ عبـادت]د [ له داسې نښې سـره]هغه مهال  ([.۳۹:۳۳)۳۳مریم ]« بکُرَْةً وَعَشِيًّا

 .خدای تسبیح وکړئ د[ پرله پسې]او هغوی ته يې اشاره وکړه چې ګهيځ او بېګاه . راووت
طریقه نورو انسانانو  هاو غیر معمولقرآن دا ډول حالت وحی نومولی دی؛ په ناپېژندل شوې 

د پیغمبر پر ضد د شیطان صفتانو توطئه ګرې پټې خبرې کول هم، چې . ته د یو انسان وحی
  :ناڅرګندې، غیر صرېحې او منافقانه دي، قرآن وحی نومولي دي

ا لکُِل ِ نَبِّيٍّّ عَد وًّا شَيَاطِينَ الْإِن سِ واَل جِّن ِ يُوحِي بَعْضُهُمْ اِلَى بَعْضٍّ ز خ رُفَ وكََذَلِكَ جَعَل نَ»
 « ال قَوْلِّ غ رُورًا وَلَوْ شَاءَ رَبُّكَ مَا فَعَل وهُ فَذَرْهُمْ وَمَا يَف تَرُونَ

په ]ول موږ په دې ډ[ غورځنګ ديپه  مقابل کې پهستاچې منکران ډلې ډلې  ېکه وين]او »
له شیطان [ ښکاره او ماسک والا/ آشنا آشنا او نا= ] د انس او جن [ خپل مشي ت کې

ې آزادۍ او اختیار تر غدد]لي دي چې رځوصفتانو څخه د هر پیغمبر لپاره دښمنان ګ
د انبیاؤ د مکتب په مقابل ]خبرې له غولوونکي ظاهري سېنګار سره [ سېوري لاندې، دا

د هغوی ]او که ستا پالونکي څښتن غوښتلی؛ . يکو [ام رسونهپیغ]وحی یو تر بله [ کې
 يد عقېدې او بیان آزادچون قرار پر دې دی چې ]نو . داسې به يې نه کول[ مخه يې نېوله او

 «.اوبي، په خپل حال يې پرېږده[ له خپلو باطلو فکرونو څخه]هغوی او هاغه څه چې [ وي
  .[(۱:۳۳۵)۳۳۵انعام]

كلُ وا مِ» مَّا لَمْ يُذ كَرِّ اسْمُ اللَّهِ عَلَيْهِ وَاِنَّهُ لَفِسْقٌ وَاِنَّ الشَّيَاطِينَ لَيُوحُونَ اِلَى اَوْلِيَائِهِّمْ وَلَإ تَاْ
 ذکراو له ها څه چې د الله نوم پرې نه وي » «.لِيُجَادِّل وكُمْ وَاِن  اَطَعْت مُوهُمْ اِنَّكُمْ لَمُش رِّكُونَ 
دی  او پرته له شکه [ د خدای د حکم مات= ]سق شوی مه خورئ چې په تحقیق دا کار، ف

 کوي [اشاره]وحی ته [ پليونانو= ]خپلو دوستانو [ د شرکي نظام چارواکي]= شیطانان 
چې که له هغوی [ پوه شئ]مجادله وکړي او [ د عقیدې د تغییر لپاره]سره  چې له تاسو

  ([.۱:۳۵۳)۳۵۳انعام ]«.پلیوني وکړئ، تاسو به هم مشرکان اوسئ

و پر دې بنا د مطلب او مقصود هر ډول لېږد، چې په عادي او متعارفو روشونو او طریقو نه ن
خبرې کوو او کې له یو بل سره یو مهال داسې وي چې موږ په خپلو . وي، وحی بلل کېږي

لېږدوو، یا هغه لیکو، دا ټول د معنا د  ته خپل مقصد او موخه د وینا او خبرو له لارې یو بل
قال پېژندل شوي روشونه او طرېقې دي، خو یو مهال داسې وي چې د یوې لېږد او انت

ځانګړې اشارې، یو حرکت په توسه په مرموزه او نا پېژندل شوې طریقه خپل منظور او 
پېژندل شوې  متعارفه او نورو تهپه عامه توګه رسوو چې دا روش او طریقه یو بل ته مقصد 
خدای تعالی په داسې ډول چې موږ ته مجهول دی، په هر حال، . وايي« وحی»دې ته . نه ده

دا د تر دې ځایه . آسمانونو او ځمکې ته الهام وکړ او دا پېښې په هغو کې واقع شوي دي
            .سورت لومړنۍ برخه ده

 ـــــــــــــــــــــــــــــــــــــــــــــــــــــــــــــــــــــــــــــــــ
په دې . وي[ بَغ تةًَ ]ه د عذاب په څېر، په مختلفو آیتونو کې د قرآن په څرګندونه، ناببره ــ  قیامت به، لک ۹

صورت کې او له داسې بدلونونو سره  په ځمکه او آسمان کې به، کوم خوځنده پاتې نه شي چې انسان دا 
مقیاس چې  ډول پوښتنه مطرح کړي مګر دا چې دا اووښتونونه او تحولات د کيهاني تحولاتو د ورځې په

څرګند شي، یا دا ([ ۵۵:۱۳)۱۳حج ]د قرآن په څرګندونه یوه ورځ يې له زرو بشري کلونو سره برابره ده 
 .چې پوښتونکی د خاورو له منځه له داسې یو وضعیت او حالت سره اوچت شي چې موږ ته د تصور وړ نه دی

ه؟ آیا مطلب يې د ځمکې د طبیعي څه څيز دی او وړاند وینه يې څه ډول د[ خبرونه]ــ د ځمکې اخبار ۱
میلیاردو کلونو کې پرې تېر شوي دي، یا د آدمیانو د  ۱.۱تحولاتو تاریخ او هاغه پړاوونه دي په دې  

کړنو او عملکرد خبرونه دي چې د هغې پر شا يې ژوند کړی دی؟ په هر حال په جهان کې هيڅ راز 
کې محفوظ پاتې کېږي « مبین کتاب/امام»ه په اطلاعات، اخبار او معلومات نه ورکېږي او ټول څيزون

 ...[. او( ۹۱:۹)۹، سبا (۵۳:۳۵)۳۵، نمل (۱:۵۹)۵۹، انعام (۹۱:۳۵)۳۵یس ]

د هستۍ د کتاب پاڼې که ورستې هم شي، د لېکونکي لپاره يې بېا ځل لېکنه تر لومړي ځل لېکنې 
په مرسته چې جوړ کړي يې دي، د آسانتره ده او لوستونکو يې وسمهال د علم او پوهې او د هغو وسایلو 

هاغو تحولاتو په یو شمېر رمزونو او اسرارو چې پر جهان تېر شوي دي خبر او پوه شوي دي، اوس چې 
چې زموږ انګېرنې، نه ده لېرې له حقیقته او ډېر پراخوالی مومي،  ناک دا ډول لوستل ورځ تر بلې بیړه

 ونه لېدل شي؟ ویناوې او چال چلن په راتلونکي کې ونه لوستل او
 سوره برخوان ز ل زِّلَت زِّلزالها   ای  خِردَ  بر کش  تو  پرَْ  و  بالها               
 کی ز نادیده گواهي ها  دهد   در قیامت این زمین بر نیک و بد                

 ت ظ هِّرُ الارضُ لها اسَرارَ ها                    که   ت حَدِّث  حالها  و  اخبارها  
 [بیتونو څخه وروسته ۱۵۵۳له  ۱مثنوی معنوی ]

 این  زمین  باشد  ګواه  حال ها  یوم  دین  که  ز ل زِّلَت  زلزالها               
 در  سخن  آید    زمين و  خارها   کاو  ت حَد ث  جَهْرَةً  اخبار ها              

 دل  هست محسوس حواس اهل            نطق آب و نطق خاک و نطق گل
 [بیتونو څخه وروسته ۹۵۹۱له  ۳مثنوی ]

کولو  وپه ناپېژندل شوي طریقه پر خبرچې ځله په قرآن کې تکرار شوې ده،  ۳۸کلمه چې « وحی»ــ د  ۵
د زېږد له زيري ( ع)چې د پرښتو سره له ملاقاته او د یحیی ( ع)زکریا . او  د پیغام په لېږد دلالت کوي
ه خبرو کولو کې له ناتوانۍ سره مخامخ شوی وو، د اشارو او د لاس په سره د ژبې په تړتړي توب او پ

قرآن ([. ۳۹:۳۳)۳۳مریم ] حرکت يې دعبادت له محرابه خلکو ته د شپېنیو تسبیح توصیه او بلنه کوله
د پیغمبر پر . دا ډول حالت وحی نومولی دی؛ په ناپېژندل شوې طریقه نورو انسانانو ته د یو انسان وحی

ان صفتانو توطئه ګرې پټې خبرې کول هم، چې ناڅرګندې، غیر صرېحې او منافقانه دي، ضد د شیط
خدای تعالی سربېره پر پیغمبرانو، د شاتو مچۍ [. ۳۵۳او ( ۱:۳۳۵)۳۳۵انعام]قرآن وحی نومولي دي 

، د حضرت عیسی حواریونو ([۱۳:۳۵)۳۵فصلت ]، د ځمکې د جوّ پوړیو ته ([۳۱:۱۸)۱۸نحل ]ته 
 .يې هم وحی کړې ده([ ۳:۳۱۵)۳۱۵اعراف ]موسی مور ته حضرت ، او د ([۵:۳۳۳)۳۳۳مائده ]ته 

 ــــــــــــــــــــــــــــــــــــــــــــــــــــــــــــــــــــــــــــــــــــــ

 ﴾۱﴿يَومَْئِذٍ يَصْد رُ النَّاسُ اَش تَاتًا ليُِروَْا اَعْمَالَهُمْ
د بانـدې [ او یو تر بله مختلف، د خاورو لـه قیـده بېل بېل] جلا جلاپه هغه ورځ خلک 

 ( ۳)ل شي،ديې ورته وروښو [عملونهاو ]چې کړنې  (۱)راوځي
 اَعْماَلهَُمْ  لِيُرَواْ اَش تاَتًا النَّاسُ يَصدْ رُ يَوْمَئذٍِ

 خپلې کړنې  چې وويني او مختلف ـ ګډ وډ جلا جلا خلک د باندې راوځي په هغه ورځ

 ــــــــــــــــــــــــــــــــــــــــــــــــــــــــــــــــــــــــــــــ
يَوْمَئِذٍ يَصْد رُ النَّاسُ اَش تَاتًا ل ِيُرَوْا : چې د انسان په اړه رامخې ته شيبه خو هاغه څه 

  دی، له دې سره ورته صادر ،فاعل اسم «يَصْد رُ»د  – هاغه ورځپه  -: «يَوْمَئِذٍ» .اَعْمَالهَُمْ
نوو راتلونکو ته وايي او صادر بېرته  ،دی د دواړو تر منځ توپیر دادی چې وارد اردولفظ 

« صادر»انسانان  خلک،: «النَّاسُ» .بیرون ته راځيیعنې : ، راستنېدونکيراتلونکو ته وايي
 . د شَتیت جمع، خواره واره: «اَش تَاتاً»ېږي، بهر ته راوځي خارجرا .کېږي

ه په ګډاره واره، یا پي، بېرته راځي، بېل بېل، نامنظم، خپه دې ورځ خلک راوځي، راګرځ
نامنظمه توګه داسې ډلې چې یو کس له بله هيڅ اړیکه نلري هر یو کس خپلې موخې  هوډ

د مریم په سورت  روان ويځانګړی او بېل ، راوتل خو د ټولو دي خو هر یو پسې روان وي
او هغوی ټول د قیامت پر ورځ هر یو، بېل بېل » «فَرْدًا وَكُلُّهُمْ آتِيهِ يَوْمَ ال قِيَامَةِ»: کې وايي

وَلَقَد  جِّئْت موُناَ  »: او د انعام په سورت کې دي چې .([۳۹:۹۵)۹۵مریم ]« .هغه ته ورځي
ایکي [ هغوی ته خطاب کېږي چې تاسو نن ورځ]او »«...ف رَادَى كَمَا خَلَق نَاكُمْ اَوَّلَ مَرَّةٍ
 «...یاستڅنګه چې لومړی ځل مو تاسو پنځولي ډول لکه یوازې، موږ ته راغلئ هماغه 

 «اَعْمَالهَُمْ» :چې وروښودل شي. «ل ِيُرَوْا»: لپارهددې  د څه لپاره ځينو . [(۱:۹۱)۹۱انعام]
 .چې کړنې او عملونه يې ورته وروښول شي ددې لپاره . او عملونه ېکړند هغوی 

په . ات د واردات په مقابل کېلکه صادر. یعنې حرکت کول او پر مخ تګ «صدور»نو 
دې ته . واقعیت کې د امن او راحت له ځایه خارجېدل، او په بېړه له هغه بيرون راوتل دي

 «...يوَْمَ يَخ رُجُونَ مِنَ الْإَجْدَاثِّ سِراَعًا» :له نورو ویونو سره هم راغلي دي ورته په قرآن کې
 نیوپه مخکې .([۳۵:۱۹)۱۹ رجمعا]« ...پر هاغه ورځ چې له ګورونو په بيړه راووځي»

په ورځ، انسانان له خپل سوکالتون څخه ډلې ( رستاخيز)کې يې وویل د قیامت سورتونو 
 . هدف پر لور روانېږي ې موخې اویوهر یو د ډلې خارجېږي او د 

یعنې  اشتاتاً: نو پر هاغه ورځ چې خلک راوځي په څه ډول .يَوْمَئِذٍ يَصْد رُ النَّاسُ اَش تَاتًا
په سورت کې به هم ولولو چې راوتل يې لکه د « قارعه»د . ګډوډواره، نا منظم  ارهخپ

یعنې داسې نه دي چې د یو نظم او . چې په آسمان کې خپاره الوتنه کوي پتنګانو په څېر دي
په کله چې ټولو ته وحشتناکه پيښه وشي،  .ب پر بنسټ حرکت وکړي او خارج شيترتي
 .ته په تېښته وي او دا تېښته کوم نظم نه لرياو یو اړخ و څنډې عي توګه هر څوک یو کنج ایطب

 .ل ِيُرَواْ اَعْمَالَهُمْ  :ددې لپاره چې په منډه دي، تښتي او خپرېږي؟او ولې انسانان د څه لپاره 
کړنې او عملونه يې هغوی ته چې  راستنېږيیعنې . مجهول فعل دی« رؤیت» د «يُرَوا»

یعنې انسانان پخپله، په بيړه ځي، خو دا نه چې چې . ن دیفاعل انسا یَصْد رُ د. وروښئ
. هم وويني، بلکې ځي ددې لپاره چې هغوی ته يې عملونه څرګند کړيخوښه يې پخپله 

او د عملونو د  يیعنې هاغه څه چې د عملونو د څرګندونې لامل کېږي له هغوی بیرون د
هغه را غواړي چې خپل عملونه انسان ته وايي یا نو، . ندونې علت او لامل خارجي دیڅرګ

او یا  خپلې کړنېڅوک چې هر  ېکړ هقرآن په ځلونو څرګند. ووينياو هغه  ،يې ورته ووښودل شي
 .نه د عمل پایله او نتيجه ،وينيمجسم په برېښنده بڼه عمل ویني؛ پخپله عمل د  نفس خپله

آیتونو څخه ګټه ددې لپاره چې په دې اړه مو ښه توضيح ورکړې وي په قرآن کې له نورو 
؛ دي کې يې هم ویلي نورو ځایونودا چې ويې فرمایل هر څوک خپل عمل ويني، په . اخلو

هَذَا »: په سورت کې چې وايي په قیامت کې انسان ته ویل کېږي« جاثیه»له هغې جملې د 
پر [ ځيرنهاو ]لیکنه ده چې په حقه [ ثبت شوې]دا زموږ »«...كِتَابُنَا ينَطِقُ عَلَيْکُم بِّال حَق ِ

دا کتاب زموږ ثبت او ضبط دی، اوس  یعنې، «...خبره کوي[ او ستاسو پر کړنو]تاسو 

وګوره چې څه ډول ستا په اړه ټول څيزونه بیانوي، خو نه د لفظ په توسه، بلکې له لفظ 
 . او درښکاره کوي ويڅرګنددرتاته تا پخپله، پرته، روښانه او څرګند او ګویا هم 

د . تعبیر د څيزونو لپاره کاروو« خبرو کولو»کله کله دا د هم کې  او خبرو موږ په خپله ژبه
يې چې موږ ته زموږ خاطرې را په زړه کوي د نندارې پر مهال  ،بېلګې په توګه یو انځور ته

 «.اِنَّا كُنَّا نَسْتَنسِخ  مَا كُنت مْ تَعْمَل ونَ ...»: وايي ورپسې. وایو دا انځور له ما سره خبرې کوي
 «.کول نسخه اخېستنه کوله[ په اوږدو کېمر د ع]ځکه موږ له هر هغه څه چې تاسو ...»
، له اخېستلهڅخه نسخه او کړنو موږ ستاسو له ټولو عملونو یعنې  ([۱۵:۵۹)۵۹ جاثيه]

، ذره په یپه ټک یعیناً ټک .توکاپي او زیراکس په څېرولکه د فمخې مو لیکنه اخېسته سمدم 
فیلم ډکوي  او واقعاتو لکه څنګه چې له پېښو.سخه او فیلم اخېستهنمو سو له عمله ذره ستا

نو ځکه لکه څنګه چې په دې نړۍ کې هيڅ . او یوه نسخه يې په یوه محفوظ ځای کې ساتي
  .شتون لري او درڅرګندېږي ،ستاسوکړنې هم ه هيرېږي؛ نالېدلې نه نېول کېږينڅيز 

ندان لېرې نه چ و زموږ له ذهن او ليدهشونتېا االبته وسمهال دا مسئلې زموږ لپاره له 
او ددوی په څېر او فلش  [يډ ـ وېې ـ ډ]، [يډـ سي ]، ضبط لهدلته مطلب د غږ . يبرېښ

دی چې کولی شي زموږ عملونه ثبت او منعکس کړي یا د بېلګې په څخه نورو څيزونو 
و له تګ مرې چې په واټونو کې ځای پر ځای شوي دي او شپه او ورځ د خلکېتوګه همدا ک

چې هر یو يې د ورځې تر کابو شپېته زره . فیلم اخلي او واقعاتو راتګ او د سړکونو له پېښو
ځېنې کمرې داسې هم دي چې د . فیلمونو او عکسونو پورې له خلکو  اخېستل کېږي

چې نو هغوی په توسه ودانۍ تر نظر لاندې نيسي او د هغوی په توسه د ښار امنيت تأمينوي 
نو، پخپله انسان هم . وکولی شي مجرم تعقیب کړي او ويې نيسي ،اقع شيوکه کوم جرم 

 . وسمهال ددې کار توان او ځواک پیدا کړی دی
خو له دې ټولو سره سره بیا هم موږ باور نه کوو چې موږ تر دې ډېر دقیقتر او په بشپړه توګه 

ټولې ویناوې، کړنی  تر نظر لاندې یو؛ د هغه په منظر او مَرآی کې یو؛ زموږ تعالی د خدای
 .  ثبتېږي او ساتل کېږي، وايي ته له دې غافل وې. او چلن کتل کېږي

زیاتو جزئیاتو سره توضيح کړی او ویلي يې دي نورو سورت کې يې دا مطلب له په « ق»د 
اِلَّإ لَدَيْهِ  مَا يَل فِظ  مِن قَوْلٍ»وايي چې . چې انسان څه ډول له دې الهي نظارته بې خبر دی

ګومارل  هيڅ خبره په ژبه نه راوړي، مګر دا چې پر هغې[ انسان]« ».قِيبٌ عَتِيدٌرَ

 ([۵۵:۳۸)۳۸ ق] «.يد[ طراحي او سمبال شوی]=چمتو  حاضر يڅارونک شوي
مګر دا چې ګومارل شوي څارونکي ځواکونه  ستاسو پر ژبه نه تېرېږي هيڅ لفظ او خبره

 . ي چې په دې دنده ګومارل شوي دياشاره کوي چې دوه ځواکونه ددې ته . هغه ليکي

د هر چا په ښۍ او کيڼې  او دوه پرښتې دي يې مطلبچې فکر کوي داسې ځينې چې دا 
ورکړې خو دا هماغه ورته هر نوم چې . د هغه، ښه او بد کارونه ليکي چېاوږه ناستې دي 

  .دي او د انسان په اړه اطلاعات اخليبوخت کار کې  دې ځواکونه دي چې تل په

ي هک پک به ل شته ورکړورکړنو لیک  خپلو هغه مهال چې د انسان دکې د قیامت په ورځ 
چې هيڅ کوم څيز که  !عجيبه ضبط او ثبت شوی! دا څرنکه ليک دی :او وايي بهشي 

 مَالِّ هَذَا ال کِتَابِّیَا وَیْلَتَنَا  وَ یَق ول ونَ...». نه دیشوی  ترې پاتېکوچنی دی او که ستر دی 
دا څه ډول ! های، زموږ بدې برخې: او وايي...»«...اِلَّإ اَحْصَاهَا ادِّرُ صَغِيرَةً وَلَإ كَبِّيرَةًلَإ يُغَ

يې پرېښی نه دی، مګر [ عمل]دی چې هيڅ کوچنی او ستر [ اطلاعاتو زیرمتوند=]کتاب 
 ([.۳۸:۱۹)۱۹ كهف]«...دا چې ټول يې ګڼلي دي؟

فَكَشَف نَا عَن كَ غِطَاءَكَ  هَذَا تَ فِي غَف لَةٍ م ِنْ لَقَد  كُن»: فرمايي سورت په بل آیت کې «ق»د 
له یوه سره له [ د دنیايي ژوند په اوږدو کې]ته [ هغه ته ویل کېږي]«» فَبَصَرُكَ ال يَوْمَ حَدِّيدٌ

[ د غفلت]غافل وې، دادی ستا له سترګو مو  [دکړنو د ثبت او ضبط له ميکانیسمه]دې 
  ([.۵۵:۵۵)۵۵ ق]«.تېز شوی دی[ ښه]تا نظر پرده اوچته کړې ده او نن ورځ س

ډول ستا کړنې ثبت او ته په دنیا کې له دې ساز او چار غافل وې او اوس آګاه شوې چې څه 
 لهغه ته ویل کېږي چې نن ورځ دې سترګې تېزوينې دي او په غور او ځير لېد. ضبط کېدلې

کې يې کابو شلو  ښايي په قرآن. کوي، ځکه چې ستا له سترګو مو پردې اوچتې کړي
 .د کړنو اوعملونو ثبت او ضبط ته اشاره کړې او توضيح يې ورکړې ده سورتونو کې

« ...يوَْمَ يکُْشَفُ عَـنْ سَـاقٍ»چې پردې به په حيرانوونکي ډول پورته شي کې نو په هاغه ورځ 
 رپدا زموږ لېکنه ده چې په ريښتيني توګه ستاسو » : انسان ته ویل کيږي([ ۱۸:۱۵)۱۵قلم ]

وړانــدې خبــره کــوي، مــوږ پرلــه پســې لــه هاغــه څــه چــې تاســو کــول نســخې او یادښــتونه 
څخه په غفلـت کـې  [د عملونو له ثبت]ته له دې »: په هاغه ورځ ورته ویل کېږي. «اخېستل

په دې ترتیب هغـه   «وې خو نن ورځ مو له تا څخه پرده پورته کړې او سترګې دې تېزې ویني

ژوند کې يې هيڅکله دا نه انګېرله چې چا به هغـه، د هغـه پـه پټـو انسان چې په خپل دنیايي 
پـه اسـراف او د ]هغـه  چې هېچا آيا انګېري،» «اَيَحْسَبُ اَن  لَمْ يرََهُ اَحَدٌ»چارو کې لېدلی وي 

 .([۹۵:۳) ۳بلد ] «نه دى ؟ ليدلى [ګناه په کړنو
خپـل ټـول عملونـه لـه ټولـو ناببره د بصـیرت لـه سـترګو سـره نو په څرګنده او واضحه توګه  

كَـذَلِكَ يـُرِّيهِّمُ ...»جزئياتو سره مشاهده کوي او ویني او د خپلې پښـېمانۍ افسـوس خـوري 
او ]لـه حسـرتونو [ دهغـوی]پـه دې ډول اللـه د هغـوی عملونـه  » «...اللَّهُ اَعْمَالهَُمْ حَسَراَتٍ
 ([.۵:۳۱۳) ۳۱۳بقره ] «...هغوی ته ښکاره کوي سره  [پښېمانۍ څرګندولو

[ نه د هغوی آثار، پایلې، نتيجې او جزا]د هيښتیا وړ ژوره خبره، خپله د عملونو ليدل دي 
چې درې ځلې په دې سورت کې تکرار شوې ده او په نورو سورتونو کې يې هم پرې ټینګار 

. قرآن دا مسئله چې موږ خپلې کړنې او عملونه وينو څو ځله تکرار کړې ده: کړی دی
 .وَاَنَّ لَّيْسَ لِل اِنسَانِّ اِلَّإ مَا سَعَى»: نشته پرته سان ته د هغوی له عملونولومړی وايي چې ان

د هغه له هڅې [ هيڅ لاس ته راوړنه]او دا چې د انسان لپاره به»«.وَاَنَّ سَعْيَهُ سَوْفَ يرَُى
به ډېر ژر وروښودل [ پایله]او چې بې شکه د هغه هڅې  .پرته نه وي[ په آخرت کې پایله=]

یعنې یوازې دهغه هڅه او کوښښ دی چې ورته پاتې  [۱۵او (۵۹:۹۹)۹۹نجم]«شي
  .د هغه هڅه به ډېر ژر هغه ته وروښودل شي ،او هغه هم ويني ،کېږي

له مجهول فعل سره « یری»دلته د لیدلو فعل د ].موږ خپلې ټولې هڅې یوه ورځ وينونو 
قت دی چې دا ډول لېدنه، دا حقی. شرا یره، خیرا یره، یروا اعمالهم [.مشخص شوی دی

چون په آخرت کې د جهل او نادانۍ، ځان وینئ او دنیاپالۍ د پردو له لېرې کېدنې سره د 
فَبَصَرُكَ ال يَوْمَ ...»او د ټولو سترګې تېزوينې کوي . ټولو لپاره شونې کيږي او حاصلېږي

  .([۵۵:۵۵)۵۵ق ] «.او ستا سترګې تېزویني شوي دي... » «حَدِّيدٌ

نیا کې هم د هاغو کسانو لپاره چې د پورتنیو پردو په اخوا کولو یقیني علم ته او په د
 اُن زِّلَ اِلَيْكَ مِنْ  وَيرََى الَّذِّينَ اُوت واال عِل مَ الَّذِّي»: رسېدلي وي له ځېنو اړخونو شوني کېږي

ورته [ او پوهه]ن چې علم او هغه کسا» «رَب ِّكَ هُوَ ال حَقَّ وَيَهْدِّي اِلَى صِرَاطِ ال عَزِّيزِّ ال حَمِيدِّ
ویني چې هاغه څه چې ستا د [ د بصیرت په سترګو او علمي ادراک]ې ده،وورکړل ش

سپېڅلی او د انسان پر فطرت ]پالونکي څښتن له لورې پر تا نازل شوي، همدا حقیقت 
 .([۹۱:۱)۱سبا]«.لار ته هدایت کوي [خدای]ستایل شوي[عزتمن]او د بریمندی [منطبق

  :چېوايي  کې په بل ځای
 چې] ،داسې نه ده» «.ث مَّ لَتَرَوُنَّهَا عَيْنَ ال يَقِينِ .لَتَرَوُنَّ ال جَحِيمَ .كَلَّا لَوْ تَعْلَمُونَ عِل مَ ال يَقِينِ»

نو  ،لیدلیدوزخ  مو بههرومرو له شکه  پرته، که یقیني علم مو درلودای ،[انګېرئ تاسو يې
که تاسو ژوره یعنې [ ۳تر(۳۵۵:۵) ۵تكاثر]«.وينئ یقین په سترګو به تاسو هرومرو د بیا

 .له ګومان پرته به مو جنت او جهنم لېدلی پوهه او درک درلودی، یقينې علم مو درلودی
 . هغه به مو د یقین په سترګو ليدلی، نه په ظاهري سترګو

ه د لپارد انسان  ،وکړي پرې چې باور ددې لپارهلازم نه دی هر یو حقیقت : چېدا ښکاره ده 
نه لمس کوو یا نه وينو یا غږ يې نه  ؛موږ ډېر څيزونه، د مثال په توګه. لید او نندارې وړ وي

چا لېدلی [ برېښنا]د بېلګې په توګه آیا برق . شتون يې پرته له شکه باور لروپه اورو، خو 
 .خو ټول یقين لرو چې دا ډول ځواک شتون لري او مثلًا څراغونه پرې روښانه کېږي

انسان کولی شي د خرد او ایمان د سترګو په توسه . ا کې ډېر څيزونه همدا راز ديپه دني 
داسې حقيقتونه مشاهده او ننداره کړي چې حواس د هغوی له پوهيدو او درک کولو عاجز 

یعني سل په . هر دواړه د ټينګار او تأکيد لپاره دي «نون»وروستیو ا« لامِ»  لَتَرَوُنَّد . دي
 . ه اخوا دېخوا کولی شئ ووينئسلو کې او پرته ل

  :تعبیر کاروي« ولېدل»په همدې ډول پر پیغمبر د وحی په اړه هم د 
آیا له ده سره د هاغه څه په اړه جګړه کوئ؟  »«.وَلَقَد  رَآهُ نَزْلَةً اُخ رَى ،اَفَت مَارُونَهُ عَلَى مَا يَرَى»

ونه نه ده چې د شک او تردید دا دده د ذهن جوړ] «ویني»[ د زړه له سترګو سره]چې دی يې 
کې هم [ کوزېدو او]يې په یو بل ځل نزول [ حقیقت یا جبرئيل]او یقیناً هغه  [.ځای ولري
دی يې آیا تاسو له هغه سره د هاغه څه په اړه چې  یعنې [(۵۹:۳۵)۳۵نجم] «.لېدلی دی

یا د  .درې څلور ځلو پورې په دې سورت کې تکرار شوی دیتر دا معنا ! ويني جګړه کوئ؟
په تحقیق، د  ([۵۹:۳۸)۳۸ نجم].لَقَد  رَاَى مِنْ آيَاتِّ رَب ِّهِ ال کُبْرَى چې واييکې  سورت «نجم»

  . خو د سر په سترګو نه، بلکې د زړه په سترګو .خپل پالونکي څښتن ستر آیتونه يې ولېدل

قرآن کې تر  پر دې بنا، دا چې د قیامت په ورځ به د انسانانو عملونه په ننداره کې راشي په
ټولې هغه هلته نو  . ډېر ټينګار لاندې مسئلو څخه ده چې ډېر بحث او لا څپړلو ته اړتيا لري

له پیله تر پایه سرته رسولي دي،که کوچنی  عملونه چې انسانانو په دنیا کې د عمرکړنې او
د نندارې  ،مجسم شوی[ نه کوم بل څيز]نفس د عمل  یعنېپخپله عمل وي او که ستر،

او ورته وايي خپل   ځيوګړي د هغوی د کړنو او عملونو نندارې ته  .حاضر شوی دیه لپار
   . خپل عملونه مشاهده کړه له مخېیعنې د عملونو د تجسم  ،عملونه دې وګوره

 ـــــــــــــــــــــــــــــــــــــــــــــــــــــــــــــــــــــــــــــــــ
ه نومونو څخه دی، له ځمکې څخه په الهي ټولبلنه د آدمي خروج دی د قیامت ل« یوم الخروج»ــ  ۱
، دا خروج په ځانګړي او [«.ث مَّ اِذاَ دَعَاكمُْ دعَوَْةً منَِ الْإرَْضِ اِذاَ اَن ت مْ تخَ رُجوُنَ..» (۹۵:۵۵)۵۵روم ]

، لکه پسرلي کې د [«اجًاث مَّ يعُِيد كُمْ فيِهَا وَيُخ رِّجکُُمْ اخِ رَ»(۳۳:۳۸)۳۸نوح ]ناپېژندل شوي ډول دی 
رِّز قاً للِ عِبَادِّ واَحَْيَيْناَ بِّهِ بلَ دَةً مَيْتاً كَذلَكَِ »(۵۵:۳۳)۳۳ق ]خاورې له زړه د دانې د خروج په څېر 

 : دا خروج بېړه ناک او ټوليز د ټاکلي هدف او موخې پر لور دی[. «ال خ رُوجُ

لکه د ملخانو [. «.دَاثِّ سِرَاعًا كاََنَّهُمْ اِلَى ن صبٍُ يوُفِضوُنَيوَمَْ يَخ رُجوُنَ مِنَ الإَْجْ» (۳۵:۱۹)۱۹معارج ]
خ شَّعًا اَبْصَارهُُمْ يخَ رُجوُنَ منَِ  »(۵۱:۳)۳قمر]میلیوني او بیړه ناک حرکت د یوې مرموزې ندا پر لور 

يوَمَْ يَکوُن  »(۳۵۳:۱)۱عهقار]مان کې خپاره شوې پتنګان او یا په آس،[«الْإجَْدَاثِّ كَاَنَّهمُْ جرَاَدٌ مُن تشَِرٌ
 [. «النَّاسُ كَال فرَاَشِ ال مَبْث وثِّ

 دست می زد چون رهید از دست مرګ              سبز و رقصان در هوا چون شاخ و برګ
 شـاخ و برګ از حبس  خاک  آزاد  شد               بـرګ  بـر  آورد  و  حـریـف  بـاد  شــد

 فـتـند                  تــا  بــه  بـالای  درخـت  اشـتافــتـندبـرګ ها چـون  شـاخ را اشـکـا 
 [بیتونو څخه وروسته ۳۹۱۹مثنوی معنوي لومړی دفتر له ]

مجهول فعل دی؛ چې هغوی ته وروښودل شي، نه دا چې پخپله نندارې پسې لاړ شي، « یُرَوْا»ــ  ۳
ېدو او څرګندېدو ورځ ده، نه د هغوی آثار آخرت د اختیار عالم نه دی، د عملونو او کړنو د تحقق، لواړ

 .او اجر او جزا، بلکې پخپله عمل چې تلپاتې پدیده او ښکارنده ده
  همچو فرزندی بگیرد دامنت    تو کان زاید از جان و تنت   فعل 

 [ بیت ۱۵۹مثنوی معنوی شپږم دفتر ]

کې له مخې يې نسخه اخېستل د انسان عمل او کړنې په هستۍ کې انځورېږي او بېرته ګرځول کېږي ګوا
د ق [. « هَذَا كِتَابنَُا يَن طقُِ علَيَکُْمْ بِّال حقَ ِ اِنَّا كنَُّا نسَْتنَ سخِ  مَا كُن ت مْ تَعمْلَ ونَ »ــ ( ۱۵:۵۹)۵۹جاثیه ]کېږي 
آیت، د توصیف پر بنسټ دوه پرښتې یا اخېستونکې عاملونه پر انسان  ۵۵آیت تر ( ۵۵:۳۱) ۳۱سورت 

ي دي چې د هغه نېکې او بدې کړنې له جملې هغه لفظونه چې په ژبه راوړي، په بیړه ثبت او ګومارل شو
منکرانو ته په هاغه ورځ ویل . ضبط کوي او د سرلیک پر لور يې لېږونکي او د چلن شاهدان يې دي
 .     کېږي ته له دې چارې غافل وې خو نن ورځ ستا سترګې تېزې او بینا دي

 ــــــــــــــــــــــــــــــــــــــــــــــــــــــــــــــــــــــــــــــــــــــ

 ﴾۳﴿فَمَنْ يَعْمَلْ مِث قَالَ ذرََّةٍ خَيرًْا يَرَهُ
    (۸)،[مومي.]=وينيهغه  وي چې د یوې ذرې هومره ښېګڼه کړي چانو هر 

 ﴾۸﴿وَمَنْ يَعْمَلْ مِث قَالَ ذرََّةٍ شرًَّا يَرَهُ
 . ويني  [په هغې ورځ]هغه (۹)ذرې هومره بدي کړې وياو هر چا چې د یوې 

 

 

 ــــــــــــــــــــــــــــــــــــــــــــــــــــــــــــــــــــــــــــــ
د مثقال کلمه د هاغې  .یعنې دروندوالی« مثقال»او « ثقل».فَمَن يَعْمَلْ مِث قَالَ ذَرَّةٍ خَيْراً يَرَهُ

په « رېذ»وايي که د چا کړنې د  .وسیلي په معنا ده چې د هغې په توسه وزنونه سنجوي
ترټولو « ذره».وزن یا هومره وي، هغه به وويني په کچه یا« ذرې»دروندوالي، یعنې د 

 ، غوښتيورآد ې کولی شو تصور کړي، یو څيز لکه کوچنی څيز چې په هاغه وخت کې ي
یعنې  یَرَهُ .اتم یا الکترون یا تر دوی هم کوچنی په اوسنۍ اصطلاح یا د خشخاش دانه، یا
نو، که د ذرې په کچه د خیر کوم عمل يې کړی وي، . ويني له عمل يېکړنې يې ويني، خپ

هومره شر او بدي يې کړي « ېذر»او که د  .وَمَن يَعْمَلْ مِث قَالَ ذَرَّةٍ شَرًّا يَرَهُ  .هغه به وویني
ل دنو، دا نه ده چې د هغه یوازې ډېر ښه یا ډير بد کارونه هغه ته ورښو. وي، هغه هم ويني

په ته هغه  ټولسر ته رسولي هغه به يې واړه حرکتونه او چلن او هر څه چې  شي؛ د هغه ډېر
  .ل شيدور وښومجسمه توګه 

پرې نه ز نه درلود او له ذرې کوچنی کوم څي کې فرهنګخپل د یادولو وړ ده چې عربانو په 
پوهېدل او الله تعالی هم د هغوی په عرف خبره کوي او ذره هماغه څيزونه دي چې په 

له دوړو له یوه سوري وځلېږي او کوم څيزونه وړانګې لمر د هوا کې هاغه مهال چې صافه 
نو پر دې بنا . موخه يې همدا واړه توکي دي و په نامه په هوا کې څرګندېږيچې د ذرلړو او 

چې د خیر او شر عمل که په هره کچه کوچنی هم وي په قیامت کې مقصد دادی  د آيت
يې عثت په پیل کې، یو سارا مېشتی عربي، چې اورېدلي روایت کوي چې د ب .حساب لري

ول په مکه کې یو چا د پیغمبرۍ ادعا کړې چې د خدای په اړه نوې او تازه خبرې کوي، 

 يَرهَُ  خَيْرًا ذَرَّةٍ مِث قاَلَ يعَْمَلْ فَمنَْ 
 هغه ويني ښېګڼه یوه ذره برابر ــ هومره وکړي چې څوکنو هر 

 يَرهَُ  شَرًّا ذَرَّةٍ مِث قاَلَ يعَْمَلْ وَمنَْ 
 ينيهغه و بدي یوه ذره برابر ــ هومره وکړي  او هر څوک چې

۳۱ 

ستا خدای تاته  نو ښه، پیغمبر ته راځي او وايي چې اورېدلي مې دي د پیغمبرۍ ادعا لرې
هاغه څه چې الله تاته در زده کړي ماته يې  له»: عَلَّمَنِی مِم ا عَلَّمَکَ الل هُ څه ویلي دي؟
 :او پیغمبر همدا دوه آیتونه ورته لولي« ښوونه وکړه

عرب پوښتنه کوي چې  .وَمَن يَعْمَلْ مِث قَالَ ذَرَّةٍ شَرًّا يرََهُ. فَمَن يَعْمَلْ مِث قَالَ ذَرَّةٍ خَيْراً يَرَهُ  
. په کچهذرې وي هو، حتا د یوې یعنې د یوې ذرې په کچه؟ پیغمبر ځواب ورکمثقال ذره 

سارا . ويني؟ پغمبر وايي هو هعملخپل له پورې بېا ځلې پوښتنه کوي آیا تر دې کچې 
: او پیغمبر وايي. مېشتی له پیغمبره ددې ځواب له اورېدلو وروسته د پیغمبر له نزده ځي

 شو؛  یعنې د مطلب تر پایه پوه «هَـفَقَ». دا سړی فقیه شو «هَ الرَّجُلُـقَـفَ»

ښه، که دا مسئله واقعاً تر دې بريده مهمه ده او تر دې کچې حساب او کتاب په عالم کې 
شته چې انسان حتا د ذرې په کچې خپل ښه او بد عملونه وويني، ښه نو، نور خو تکلیف 

یعنې مقصد دادی چې د . روښانه دی؛ نور نو لازم نه دي موږ د کوم بل څيز نه خبر کړي
. کوچنی هم وي د قیامت په ورځ حساب او کتاب لريکچه عمل که په هره خیر او یا د شر 

نو هاغه کسان چې خپل ځان او خلک له دې الهي کتابه بې خبره ساتي او جعلي، ناسم او 
ځانه نوې خبرې او بدعتونه رواجوي او د توحید پر خلاف له بې لارې اخبار وايي او 

 .ي او توحید ته ځان برابر کړيشفاعتونه او بې لارۍ توږي باید توبه وکاږ

خو د هېښتیا خبره داده چې له دې سره سره ځېنې کسان هم شته او ول چې له یو عمره دا  
کوي، خو بس یوازې یو لړ معلومات لاسته  ېځلې هم د قرآن دورسل آیتونه لولي او سل 

آیتونو او ددې پر عکس، داسې کسان هم شته او ول چې د یو، دوه . همدا او بس. راوړي
که انسان په هاغو . او هدایت شوي دي ېيې موندل« فقه»لوستلو ورته کفایت کړی او 

آیتونو کې چې د بعثت په لومړنیو کلونو کې نازل شوي دي تأمل وکړي چې څه ډول يې د 
 .تکلیف روښانه کړی دی، حقیقتاً به ټکان وخوري ټولو

دقت او ځيرتیا او د هغـوی ننـداره دا د عملونو د پرتلې او سنجونې چې نو په هاغه ورځ کې 
فَمَـنْ يَعْمَـلْ مِث قَـالَ ذَرَّةٍ خَيـْراً : ډول ده چې انسان خپل د خیر یا شَر کوچنی ترین عمل وینـي

هغه اثقال او درانه توکي چې ځمکه يې د قیامـت پـه  ﴿﴾وَمَنْ يَعْمَلْ مِث قَالَ ذَرَّةٍ شَرًّا يرََهُ ﴿﴾ يرََهُ
هـر  [واََخ رَجَتِّ الْـإَرْضُ اَث قَالَهَـا]ندۍ زلزله کې له خپله ځانه راوباسي ډاروونکي او تونده ګړ

له ظاهري سترګو تل په پرله پسې کې څه چې وي، داسې توکې رانغاړي چې په عادي حالت 

۳۱ 

توګه پټ دي، د انسانانو د عملونو دروندوالی هـم چـې پخپلـه هغـه تـه او نـورو تـه ناڅرګنـد 
لکـه څنګـه چـې د ځمکـې خـارجي . حاسبې تلې ته اچول کېږيول، په یوم الحساب کې د م

له نري والي او تنکي والي سره سـره، د محـافظتي کلکـې ( د ځمکې د قطر په نسبت)پوټکی 
پوستې په توګه، میلیاردونه کلونه د ځمکې دنننی ویلي قشـر د تعـادل پـه حـال کـې مهـاراوه، 

توسه د انسانانو د ماهیت لـه افشـا ستارالعیوب پالونکي څښتن هم، د خپل حلم د پردې په 
کېدنې او د هغوی د عملونو له لواړېدنې او څرګندېدنې څخه، تـر هـاغې ورځـې پـورې چـې 

په هاغـه ورځ کـې چـې د حواسـو پـردې او . نومول شوې، مخنېوی کوي« یوم تبلی السرائر»
او ډار حجابونه اخوا کېږي، انسان له هاغې زلزلې سره چـې د هغـه د وجـود ذرات لـه وېـرې 

 . څخه په حرکت راوړي، د خپلو عملونو اثقال خارجوي

په قرآن کې د انسانانو د عملونو لپاره دقیقاً وزن او دروندوالی چې د لېږد وړ وي په واقعي یا 
او هرومرو به د خپلو » «...وَلَيَحْمِل نَّ اَث قَالهَُمْ وَاَث قَالًإ مَعَ اَث قَالهِِّمْ»: قایل شوی دیبڼه  يمجاز

 «...درونـــد پیټـــی او نـــور پيټـــي پـــر خپلـــو پيټـــو ســـربېره پـــر اوږو لېـــږدوي[ ګنـــاهونو]
وَاِن  تَد ع  مُث قلََةٌ اِلَى حِمْلِهَـا لَـإ يُحْمَـلْ منِ ـهُ شـَيْءٌ وَلَـوْ كَـانَ ذاَ ...»ـــ ([ ۵۹:۳۹)۳۹عنکبوت]

پيټـي اوچتولـو تـه د دروند پیټي والا، د خپل [ د ګناه د زیاتوالي په وجه]او که ...»«...ق رْبَى
بـه هـيڅ څيـز اوچـت نـه کـړي، کـه څـه هـم خپلـوان يـې  پیټـيله  دهراوبولي، د [ بل څوک]

 .([۹۵:۳۸) ۳۸فاطر ]«...وي،

سنجش په ځیر او ريښتيني توګه سر ته رسـېږي او د هـر چـا وزن او ارزونه به په هاغه ورځ   
وَز ن  يَوْ»: ويسمسور او بریـالی به هماغه چې دروند وي  مَئِـذاٍل حَقُّ فَمَـنْ ثَق لَـتْ مَواَزِّين ـهُ واَل ـ

[ او رښــتیني توګــه]ارزونــه پــه حقــه [ کړنــو]او پــر هغــه ورځ بــه د »«ال مُف لحُِــونَ هُــمُ فَاُولَئِــكَ
وي، نـو [ ېارزښـتمن=]تلـې درنـې [ د کړنـو]وي، نو د هغه چـا چـې [ دقیق او په انصاف]=

 ([.۵۹:۳۵۵)۳۵۵مؤمنون]او ([ ۳:۸)۸اعراف] «.دي[ او زرغون]هماغوی بریالي

په رضایت بښونکي ژوند کـې پـاتې  د هر چا د خیر تله چې درنه وي هغه به :الله تعالی وايي
نــو د هغــه چــا چــې د کړنــو پلــه »«  فَهُــوَ فِــي عِيشَــةٍ راَضِــيَةٍ، فَاَمَّــا مَــنْ ثَق لَــتْ مَواَزِّين ــهُ » .شــي
ــهد=] ــې تل ــه [ ارزون ــه ښ ــه پ ــو دی ب ــه وي، ن ــو]درن ــې وي[ نکياو رضــایت بښ ــد ک « .ژون
د آوري یـا که دقیق دی چې په ځير او د هغې ورځې حساب دومره  .[۳او ( ۳۵۳:۱)۱قارعه]

او ګڼـل  غوښت د دانې په کچـه د چـا د عمـل درونـدوالي تـه تللـی وي پـه شـمېر کـې راځـي

۳۲ 

[ کړنې يـې]او که ...»«اسِبِّينَوَاِن  كَانَ مِث قَالَ حبََّةٍ مِنْ خَردَْلٍ اَتَيْنَا بِّهَا وَكَفَى بِّنَا حَ...» ،کېږي
د بنـدګانو حسـاب تـه د ] راوړو،[ دده پـه حسـاب کـې]د اوري د دانې هـومره وي مـوږ هغـه 

کـه څـه هـم د ډبـرې پـه  ،([۵۳:۱۳)۱۳انبیـاء ] «.زموږ حسابګروالی بس دی[ رسېدلو لپاره
بُنـَيَّ انَِّهَـا اِن  يَـا  ». زړه کې وي یا د آسمانونو په لوړتیاو کې یا د ځمکـې پـه ژورتيـاو کـې وي

هُ  «...تَك  مِث قَالَ حبََّةٍ مِنْ خَردَْلٍ فَتَكُنْ فِي صَخ رَةٍ اَوْ فِي السَّمَاواَتِّ اَوْ فِي الْإَرْضِ يَـاْتِّ بِّهَـا اللّـَ
د دانــې پــه [ یــا غوښــتو]د اوري [ ، حتــاد انســان نېکــې یــا بــدې کړنــې]ای زمــا زویــه، کــه »

وي، او یا په ځمکه کـې [ پټ]ې وي او یا په آسمانونو کې دروندوالي وي، که په کومه ډبره ک
ځکه چـې پـه هاغـه ورځ  ،([۹۳:۳۱)۳۱لقمان ] «...راوړي[ په حساب کې]وي، الله به يې 

وَمَا يَعْزُبُ عَنْ رَب ِّكَ مِنْ مِث قَالِّ ذَرَّةٍ فِـي الْـإَرْضِ ..»پټ نه دی څخه يڅ څيز له خدای تعالی ه
په ځمکه او نه په نه ستا له پالونکي ربه د یوه بڅري هومره څيز، نه او ...»«...وَلَإ فِي السَّمَاءِ

او د ذرې چـې  پـه دې ډولاو هغـه هـم  ([۳۵:۱۳)۱۳یـونس ] «...آسمانونو کې پټ پاتېږي
بـې لـه شـکه اللـه د »«...اِنَّ اللَّهَ لَإ يظَ لـِمُ مِث قَـالَ ذَرَّةٍ» .يېږپه کچه له چا سره ستم نه کبڅري 

 .([۱:۱۵)۱۵نساء] «...ظلم نه کوي[ هم پر چا]ومره یوې ذرې ه
اَلـَمْ نَجْعَـلِ  »  ګڼـل کېـده او زانګـو په دې تر تيب آرامه او هوسا ځمکه چـې د بنیـادم ګهـواره

هوسـاینځی =]د بستر په بڼـه [ د ژوند لپاره]آیا موږ ځمکه »«.واَل جِّبَالَ اَوْتَاداً، الْإَرْضَ مِهَاداً
او پـالونکي څښـتن  .([۳۸:۱)۱النبـاء ] «خونه ؟ېم [لکه] و غرونه موا نه ګرځوو؟[ یا زانګو

الَّذِّي جَعَلَ لکَـُمُ الْـإَرْضَ فِراَشًـا »ګومارلې،  په توګه پراخ ډګر د او هغه د انسان لپاره د فرش
فـرش او [ لکـه ،د هوسـاینې لپـاره]چـې ځمکـه يـې تاسـو تـه [ رب]هغـه  »«..وَالسَّمَاءَ بِّنَاءً

 «..چت کـړ[ له آسماني کتلو او موجونو څخه د امنیت لپاره]يې [تشیالد ځمکې =] آسمان
[ د ژونـد]او اللـه ځمکـه ستاسـو  »«.واَللَّهُ جَعَلَ لکَُـمُ الْـإَرْضَ بِّسَـاطًا» .([۵:۵۵)۵۵البقرة ]

 . ([۳۳:۳۹)۳۹نوح ]«لپاره غوړولی فرش ګرځولی

لـه ونـې سـقوط [ نـاببره] «بغتـة»ناببره لکه د یوې درنې شوې او رسېدلې مېوې په څېـر چـې 
کوي، د داسې ډاروونکو او سهمناکو بدلونونو سره دوڅارېږي او د قیامت مهال او سـاعت 

ــةً...»رســيږي  ــإ بَغ تَ ــاْتِيکمُْ اِلَّ ــإ تَ ــإَرْضِ لَ ــمَاواَتِّ واَلْ ــي السَّ ــتْ فِ ــه [ دا ښــکارنده..]» «..ثَق لَ پ
څېـر چـې پـر ونـه پخـه شـوي  لکه د هاغې مېوې په]آسمانونو او ځمکه کې دروندوالی کوي 

ــه نپرتــه [ وي او د غورځېــدو او ســقوط مهــال يــې رســېدلی وي ــهال ــه  څاپ ــر تاســو ن توګــه پ
  .([۳:۳۸۳)۳۸۳الاعراف ]« ...راځي

۳۲ 

ددې سورت ځای پر . هپای ته ورسېداو تشرېح سورت په اړه بحث « زلزله»د تر دې ځایه 
کې، چې هر دواړه سورتونه د له سورتونو څخه مخ« عادیات»او « قارعه»ځای کېدل د 

دلالت لري،  برېښندهجهان په راتلونکي وضع او د هغه د سترو پېښو او اووښتونو په اړه 
څرګندوي چې انسان څومره له خپل راتلونکي څخه غافل دی او څومره په اخروي چارو 

په سورت کې به يې « عادیات»لکه څنګه چې د )کې ورو او پڅ دی، او په عوض کې يې 
د دنیوي ګټو او منافعو لپاره په تاخت او د ورځې له پیل سره د لوټمار او د مادي ( ینووو

ګټو د لاسته لپاره په بيړه رهي کېږي، بې خبره له دې چې سبا به د قیامت په ورځ ورسره 
 .وشياو څېړنه بحث پوره  پرې  بایدددې مسئلو په اړه . مخامخ کېږي

 .صدق الله العليّ العظيم
 ـــــــــــــــــــــــــــــــــــــــــــــــــــــــــــــــــــــــــــــــــ

د قرآن په . کې د هغه په معنوي وزن پورې تړاو لريعمل ــ د هر یو انسان دروندوالی په ایمان او صالح  ۸
به کې د رامنځته کېږي او د اعمالو په محاس[ موازین قسط]تعبیر، د قیامت په ورځ کې د قسط انډولونه 

 ([.۵۳:۱۳)۱۳انبیاء ]آوري د دانې په کچه هم څه څيز نالېدلی نه نېول کيږي
آیتونو او د مؤمنون  ۹او ( ۳:۸) ۸دروندوالي موضوع د اعراف سورت په او د اعمالو د سپکوالي 

 . آیتونو کې هم راغلي دي ۳۵۹او ( ۵۹:۳۵۵)۳۵۵سورت په 

 متهم  کم  کن  جزای  عدل  را متهم  کن  نفس  خود  را ای فتی             
 توبه  کن  مردانه  سر  آور  به  ره                که   فمََن  یَعْمَلْ   بِّمِث قاَلٍ   یَرهَُ 
 در ف سونِّ نفس کم  شو  غرَهَ  ای               کافتاب  حق   نپوشد  ذره   ای
 دیدهست آن ذرات جسمی ای مفید             پيش آن خورشيد جسمانی پ

 هست  ذر ات  خواطر  و  افکار               پيش  خورشید  حقایق  آشکار
 [ بیتونو وروسته ۱۹۹ لهمثنوی معنوی شپږم دفتر ]

ــ یو د بل په وړاندې د خیر او شر  ایښوول د ایمان او کفر، یا حسُن او سوء پر ځای د هاغه ګټې او  ۹
 [.والله اعلم]دی ضرر څرګندوونکی دی چې آدمي پر نورو وارد کړی 

 یوسـفـان               گـر بد رد گرگـت آن از خویش دان    آسـتین    دریـده     ای 
 زانکه می کاری همه سـاله بنوش               بپوش   مه سالهـه می بافی  زانکه 

 فعل تست این غصه های دم به دم               این  بود   معنی  قـد  جف القلم 
 [بیت څخه وروسته ۹۳۸۵معنوی پنځم دفتر له  مثنوی]

 ــــــــــــــــــــــــــــــــــــــــــــــــــــــــــــــــــــــــــــــــــــــ

 :په قیامت کې د ځمکې وضعيت
دې مبحث او تشریح په پای کې به دا ښه وي چې د ځمکې او د هغې د پایاني زلزلې د د

آیتونه چې د قیامت  هاړوند د پاملرنې وړ ځيرنه وکړو، او هاغ مطالبو او موضوع ګانو پورې
په ورځ زموږ د خاورینې ځمکې وضعیت انځوروي، او د داسې یو لړ آیتونو د مجموعې په 

ره دا جوته ده چې ددې آیتونو ژو. سېوري کې پر داسې یوې صحنې یو ټوليز ليد ولرو
افي او بشپړې آګاهۍ ته ضرورت لري چې پېژندنې له علمه کپېژندنه د ستورپېژندني او نړۍ

د علومو د متخصصینو کار دی خو له دې سره سره ددې آیتونو لړلیک او ډلبندي کولی 
شي د پوهې او څېړنې د اهل لپاره د سريزي په توګه د نور غور او پراخو څيړنو لپاره ګټور 

 :  په لاندې توګه د پاملرنې وړ موردونو یادونه کوو. دي

 :آیتونه چې د ځمکې له سختې لړزې څخه په قیامت کې خبر ورکوي الف ــ هغه
 ([.۵۵:۳)۳الحج ] يَا اَيُّهَا النَّاسُ اتَّق وا رَبَّکُمْ اِنَّ زَل زَلَةَ السَّاعةَِ شَيْءٌ عظَِيمٌ

 .[۵او ( ۹۹:۳)۳الزلزله ] واََخ رَجَتِّ الْإَرْضُ اَث قَالَهَا اِذَا ز ل زِّلَتِّ الْإَرْضُ زِّل زاَلَهَا
 [.۱، ۵او ( ۵۱:۱)۱الواقعه ].فَكَانَتْ هَبَاءً مُن بَثًّا، وَبُسَّتِّ ال جِّبَالُ بَسًّا، اِذَا رُجَّتِّ الْإَرْضُ رَجًّا
 .اَبْصَارُهَا خَاشِعَةٌ، ق ل وبٌ يَوْمَئِذٍ وَاجِّفَةٌ ، تَت بَعُهَا الرَّادِّفَة ، يوَْمَ تَرْجُفُ الرَّاجِّفَة  

 .[۹، ۸، ۳او  (۳۹:۱)۱النازعات]
 ([.۳۹:۳۱)۳۱المزمل ] يَومَْ تَرْجُفُ الْإَرْضُ وَال جِّبَالُ وَكَانَتِّ ال جِّبَالُ كَثِيبًا مَهِّيلاً

په پورتنیو آیتونو کې د ځمکي لړزېدنه د زلزلې او رجف له کلیمو سره توضیح شوی ده چې 
 .  دا دوه کليمي زلزلې ته ویل کېږي

 :ب ــ د ځمکې کنل او ټکول کېدل
 ([.۸۹:۵۳)۵۳الفجر ] دُكَّتِّ الْإَرْضُ دَكًّا دَكًّا كَلَّا اِذَا

كَّتَا دَكَّةً وَاحِدَةً  ([.۱۹:۳۱)۳۱الحاقه ] وَحُملَِتِّ الْإَرْضُ وَال جِّبَالُ فَد 

 :ج ــ د غرونو پوډر او ښيندل کېدل
 ([۳۹:۳۱)۳۱المزمل ] يَومَْ تَرْجُفُ الْإَرْضُ وَال جِّبَالُ وَكَانَتِّ ال جِّبَالُ كَثِيبًا مَهِّيلاً

 [.۱، ۵او ( ۵۱:۱)۱الواقعه ].فَكَانَتْ هَبَاءً مُن بَثًّا، وَبُسَّتِّ ال جِّبَالُ بَسًّا، اِذَا رُجَّتِّ الْإَرْضُ رَجًّا
 [.۵او ..۵او ( ۳۵۳:۳)۳القارعه ].وَتكَُون  ال جِّبَالُ كَال عِهْنِ ال مَن ف وشِ  ...مَا ال قَارِّعَة ، ال قَارِّعَة 

۳۵ 

 (:د ځمکې او آسمان د فعلي ماهيت کیفي تغیر)د ــ د ځمکې بدلون 
 ([.۳۱:۱۸)۱۸ابراهیم ]يَومَْ ت بَدَّلُ الْإَرْضُ غَيْرَ الْإَرْضِ وَالسَّمَاواَتُ وَبَرَز وا لِلَّهِ ال واَحِدِّ ال قَهَّارِّ

 :هـ ــ د ځمکې د سطحې بشپړ صاف او هموارېدل
لَإ ترََى فِيهَا عِوَجًا وَلَإ ، فَيَذَرُهَا قَاعًا صَف صَفًا، رَب ِّي نَسْفًا وَيَسْاَل ونَكَ عَنِ ال جِّبَالِّ فَق لْ يَن سِف هَا

 [.۳۵۳، ۳۵۱او ( ۵۵:۳۵۵)۳۵۵طه . ]اَمْتًا
 ([.۳۸:۱۳)۱۳الکهف ... ] وَيوَْمَ ن سَي ِّرُ ال جِّبَالَ وَتَرَى الْإَرْضَ بَارِّزَةً

 :و ــ د مځکې د حجم منبسط کېدل او غځېدل
 [۱او ( ۸۱:۹)۹الانشقاق .] وَاَل قَتْ مَا فِيهَا وَتَخَلَّتْ، دَّتْواَِذَا الْإَرْضُ مُ

 :ز ــ د ځمکې د دنننیو موادو راوتل او تشېدل يې
 ([۸۱:۹)۹الانشقاق . ]وَاَل قَتْ مَا فِيهَا وَتَخَلَّتْ...
 ([۵: ۹۹)۵الزلزله ] واََخ رَجَتِّ الْإَرْضُ اَث قَالَهَا... 

 :د ځمکې نوراني کېدلح ــ د پالونکي سختن پر نور 
 ([۹۹:۱۹)۱۹الزمر ... ] واََش رَقَتِّ الْإَرْضُ بِّن ورِّ ربَ ِّهَا وَوُضِعَ ال کِتَابُ وَ 

 :ه شوې دهددې تشرېح د ليکلو پر مهال لاندينیو سرچينو ته هم مراجع :يادونه

 د عبدالعلي بازرګان  لېکنه نظم قرآن      ــ   ــ  ۳
 د مرتضی مطهري  ليکنه ــ  آشنايي با قرآن  ــ   ۵
 لېکنه ل القرآن ــ   د   سيد قطب ــ في ظلا ۹
 ــ  تفهیم القرآن  ــ   د سید ابوالاعلی مودودي ليکنه ۱
 لي بازرګانــ عبدالع[  ترجمه و توضیحات فارسي]ــ قرآن حکیم  ۵
 ــ المیزان في تفسيرالقرآن ــ  د سید محمدحسين طباطبائي ليکنه ۱
 قرآن کريم ترجمه او تفسير ــ مولانا محمود الحسن ديوبندي ]ــ کابلي تفسير  ۳

 د عالمانو يوه ډله: پښتو کوونکي [ او علامه شبیر احمد عثماني 
 ــ پرتوی از قرآن ــ د سید محمود طالقاني ليکنه ۸
 ــ تفسير نمونه ــ د آیت الله مکارم شيرازي او ورسره د علماو د پلاوي ليکنه ۹

 ــ  تفسير نور ــ د مصطفی خرمدل ليکنه ۳۵
 ــ تابشې از قرآن ــ د  سید ابوالفضل ابن الرضا برقعي ليکنه ۳۳

۳۶ 



 د  زلزال  سورت(      ۹۹(                                )محسن تفسیر ) پوهنې لړۍ                              د قرآني زده کړې او   [محسن]

اميان آراني ليکنه ۳۵  ــ تفسير باران ــ د دکتور مهدي خ د 
 ـ به اهتمام و تصحيح  حبيب یغمائیــ ترجمه تفسير طبري ـ ۳۵
 [حافظ عمادالدین ابوالفدا اسمعیل بن عمر ابن کثير الدمشقي]ــ تفسير ابن کثير  ۳۹

 مولا محمد جوناګړهي: اردو ته ژباړه  
 ــ معارف القرآن ـــ  د مولانا مفتي محمد شفیع ليکنه ۳۱
 جلال الدين محلي او: ليکونکي ترجمه و شرح تفسیر جلالين ــ ( اردو)ــ تفسير مصباحين  ۳۵

 محمد لیاقت علي رضوي: جلال الدين سيوطۍ ــ اردو ته ژباړه او شرح
 مولانا محمد نعیم دیوبندی: ــ تفسير کمالین د جلالین تفسیر اردو شرح د  ۳۱
 ــ د قرآن عظیم الشان پښتو ژباړه ــ مولوي قیام الدين کشاف ۳۳
 ( عزيز)پښتو ترجمه او تفسير ــ مولوي سلطان عزيز ــ عزيزالتفاسير ــ د قرآن کريم ۳۸
 مولوي شمس الله کمال زاده: ــ صفوةالتفاسير ــ د محمدعلي الصابوني ليکنه ــ ژباړونکی ۳۹
 ــ د قرآن پلوشې ــ د ګلب الدين حکمتیار لېکنه  ۵۵
 ــ تفسير دېوبندي ــ  د مولوي عبدالحنان لېکنه ۵۳
 وي امين الله پېښاوری لېکنهــ حکمة القرآن ــ د مول ۵۵
 ــ تفسير ایوبي حنفي ــ د مولانا محمد عبیدالله ایوبي لېکنه    ۵۹
 ــ تفسير احسن الکلام ــ د مولوي عبدالسلام رستمي ليکنه ۵۱
 ــ قرآن کريم په پښتو ــ د اجرالدين اقبال ژباړه ۵۵
 bazargan.com]]بازرګان وېب پاڼه  ــ شرحې بر سوره های قرآن ـ عبدالعلي بازرګان ـ د عبدالعلي۵۱
 .تفسیر روح القرآن ــ مؤلف ډاکتر مولانا محمد اسلم صدیقي ــ ۵۳

